
YB TUAN LIEW CHIN TONG (PERLING)  
SOALAN 6 (A212)  
 
Apakah langkah yang diambil oleh kerajaan negeri untuk meningkatkan pelaburan 
domestik dan mengukuhkan rantaian bekalan tempatan?  
 
JAWAPAN YB TUAN LEE TING HAN 
 
Kerajaan Negeri Johor sentiasa komited untuk memperkukuh ekosistem pelaburan di 
negeri ini, bukan sahaja bagi menarik pelaburan asing, tetapi juga dalam merangsang 
pelaburan domestik (DDI) dan memperkukuh rantaian bekalan tempatan agar 
manfaat pembangunan ekonomi dapat dinikmati secara menyeluruh oleh rakyat 
Johor. 
 
Antara langkah-langkah yang telah dan sedang diambil ialah seperti berikut: 
 
Pemantapan Fasilitasi Pelaburan 
Melalui Invest Johor dan penubuhan Invest Malaysia Facilitation Centre Johor (IMFC-
J), kerajaan negeri memperkukuh peranan sebagai fasilitator pelaburan dengan 
menyediakan pusat sehenti bagi menyelaras urusan pelabur, mempercepatkan 
proses kelulusan projek, dan menyelesaikan isu pelaksanaan di peringkat negeri 
dengan lebih efisien 
 
Pemerkasaan Industri Tempatan dan PKS 
Kerajaan negeri bekerjasama rapat dengan SME Corp, MIDA, dan IRDA bagi 
meningkatkan kapasiti syarikat tempatan dalam bidang teknologi, pensijilan, 
kecekapan tenaga kerja dan inovasi. Langkah ini memastikan perusahaan kecil dan 
sederhana (PKS) Johor berupaya menjadi pembekal dan rakan rantaian bekalan 
kepada syarikat multinasional (MNC) serta pelabur asing yang beroperasi di negeri 
ini. 
 
Pembangunan Kluster dan Zon Ekonomi Strategik 
Penubuhan Zon Ekonomi Khas Johor-Singapore (JS-SEZ) dan Zone Kewangan Khas 
Forest City (FCSFZ) akan membuka lebih banyak peluang kepada syarikat tempatan 
dalam sektor logistik, pembuatan bernilai tinggi, perkhidmatan kewangan dan 
ekonomi digital. Melalui pendekatan kluster industri di bawah Iskandar Malaysia, 
pemadanan perniagaan antara pelabur asing dan tempatan turut dipergiat bagi 
meningkatkan pemindahan teknologi dan produktiviti industri tempatan. 
 
Pembangunan Infrastruktur dan Kemudahan Sokongan 
Kerajaan negeri giat menambah baik infrastruktur utama seperti logistik, tenaga, air 
dan utiliti bagi mengurangkan kos operasi serta meningkatkan daya tarikan Johor 
sebagai destinasi pelaburan domestik dan asing. Usaha ini turut melibatkan 

kerjasama erat dengan pihak berkuasa tempatan serta agensi teknikal bagi 
memastikan kelulusan dan pelaksanaan projek dilaksanakan secara terselaras. 
 
Galakan Pelaburan Hijau dan Berimpak Tinggi 
Johor turut menggalakkan pelaburan dalam sektor tenaga boleh diperbaharui, pusat 
data hijau, industri kimia mampan dan mobiliti elektrik. Sektor ini memberi peluang 
luas kepada syarikat tempatan untuk menjadi penyedia perkhidmatan dan pembekal 
komponen dalam rantaian bekalan hijau negeri. 
 
Memanfaatkan Kedudukan Johor sebagai Hab Data dan Digital 
Kerajaan negeri juga merancang pembangunan State Data Lake yang diintegrasikan 
dengan teknologi pintar dan keselamatan siber bertaraf pusat data. Langkah ini akan 
membolehkan penyepaduan data pelabur domestik, pembekal tempatan dan projek 
strategik negeri dilaksanakan secara lebih pantas, telus dan selamat. 
 
Secara keseluruhan, kerajaan negeri yakin bahawa pendekatan bersepadu ini bukan 
sahaja akan meningkatkan pelaburan domestik, malah memperkukuh daya tahan 
rantaian bekalan tempatan serta memastikan pembangunan ekonomi Johor terus 
inklusif, mampan dan berdaya saing. 
 
Sekian, terima kasih. 

YB PUAN FAUZIAH BINTI MISRI (PENAWAR)  
SOALAN  15 (A91)  
 
Berapakah jumlah peruntukan yang disediakan dalam Belanjawan Johor 2026 untuk 
meningkatkan pengeluaran hasil pertanian dan memperluas pasaran produk agro 
Johor ke peringkat antarabangsa?  
 
JAWAPAN YB DATO’ ZAHARI BIN SARIP 
 
Dalam sektor pertanian, Johor terus membuktikan keunggulannya sebagai peneraju 
utama sektor pertanian negara. Berdasarkan statistik terkini Banci Pertanian 2024, 
Johor mencatatkan nilai jualan sektor pertanian tertinggi di Malaysia sebanyak 
RM27.2 bilion, dengan pertumbuhan sebanyak 4.2 peratus. Prestasi cemerlang ini 
menjadikan Johor penyumbang terbesar kepada KDNK pertanian Malaysia dengan 
sumbangan sebanyak 17.3 peratus, yang juga merupakan yang tertinggi di negara ini. 
Johor turut mencatat nilai eksport produk pertanian tertinggi di Malaysia bagi tempoh 
2023 hingga 2024, dengan jumlah keseluruhan sebanyak RM23.96 bilion. 
 
Atas kerana hasil titik peluh dan komitmen para pengusaha, Johor kekal sebagai 
antara pengeluar utama negara bagi pelbagai hasil pertanian. Bagi pengeluaran buah-
buahan seperti pisang, nanas, durian, kelapa, betik, tembikai dan nangka, Johor 
berada di kedudukan nombor satu dengan jumlah pengeluaran sebanyak 841,084 
metrik tan. Manakala, bagi kategori sayur-sayuran seperti cili, bendi, sawi, kacang 
panjang dan pelbagai jenis rempah ratus, Johor menduduki tempat kedua, dengan 
pengeluaran sebanyak 243,384 metrik tan. 
 
Dalam subsektor ternakan, Johor juga merupakan antara pengeluar utama ruminan 
dengan populasi sebanyak 160,845 ekor, menjadikannya negeri kedua tertinggi. 
Manakala bagi subsektor perikanan akuakultur, Johor mencatatkan pengeluaran 
sebanyak 32,992 metrik tan, sekaligus menegaskan peranannya sebagai 
penyumbang penting kepada keterjaminan makanan negara. 
 
Johor terus mengungguli sektor agromakanan negara apabila mencatatkan nilai 
jualan tertinggi bagi produk Industri Asas Tani (IAT) sebanyak RM348 juta, iaitu 
mewakili 29 peratus daripada keseluruhan nilai jualan IAT Malaysia bagi tahun 2024. 
Setakat ini, terdapat seramai 1,828 pengusaha IAT berdaftar di negeri Johor, yang 
aktif dalam pelbagai subsektor pemprosesan hasil pertanian, perikanan dan ternakan. 
Pencapaian luar biasa ini bukan hadir secara kebetulan, tetapi merupakan hasil usaha 
kolektif, kerja keras dan dedikasi para petani, penternak, nelayan, usahawan tani, 
pertubuhan peladang, agensi pelaksana, pelabur serta syarikat berkaitan kerajaan 
(GLC) yang terus berganding bahu menjayakan agenda keterjaminan makanan dan 
pembangunan pertanian Johor. 

Seiring dengan potensi dan pencapaian cemerlang ini, Kerajaan Negeri Johor akan 
terus memberi keutamaan yang tinggi terhadap pembangunan sektor pertanian dan 
agromakanan sebagai teras utama kepada kesejahteraan rakyat serta kestabilan 
ekonomi negeri. Johor bukan sahaja berhasrat untuk terus menjadi tunjang 
keterjaminan makanan negara, malah bersedia untuk muncul sebagai hab eksport 
hasil pertanian serantau dan antarabangsa.  
 
Justeru, bagi memastikan momentum pertumbuhan ini kekal mampan, Kerajaan 
Negeri telah memperuntukkan sebanyak RM68 juta melalui Belanjawan Johor 2025, 
manakala RM23.4 juta turut disalurkan oleh Kerajaan Persekutuan menerusi 
Kementerian Pertanian dan Keterjaminan Makanan (KPKM) bagi menyokong 
pelbagai program berimpak tinggi.  
 
Menerusi Agenda Keterjaminan Makanan Negeri Johor, Kerajaan Negeri telah 
menetapkan sasaran peningkatan pengeluaran bagi tiga subsektor komoditi utama 
dalam tempoh tahun 2022 hingga 2027. Bagi subsektor buah-buahan dan sayur-
sayuran fokus, Johor menyasarkan peningkatan sebanyak 33 peratus, menjadikan 
jumlah pengeluaran buah-buahan kepada 900,000 tan metrik setahun dan sayur-
sayuran kepada 190,000 tan metrik setahun. 
 
Bagi subsektor perikanan akuakultur, pengeluaran disasarkan meningkat sebanyak 
62 peratus kepada 40,000 tan metrik setahun, melalui pengukuhan sistem akuabisnes 
bersepadu dan penggunaan teknologi moden. Sementara itu, bagi subsektor ternakan 
ruminan, populasi ternakan disasarkan meningkat sebanyak 34.5 peratus kepada 
200,000 ekor setahun, bagi memperkukuh bekalan daging tempatan dan 
mengurangkan kebergantungan import. 
 
Dengan pelaksanaan menyeluruh pelbagai inisiatif di bawah Agenda Keterjaminan 
Makanan Negeri Johor, termasuk pembangunan agro-teknologi, program belia tani, 
sokongan pembiayaan, serta pelaburan domestik dan pelabur luar, Kerajaan Negeri 
yakin bahawa Johor akan terus muncul sebagai peneraju utama sektor pertanian 
negara dan hab agromakanan serantau yang berdaya tahan, moden serta berimpak 
tinggi. 
 
Fokus pembangunan kini juga perlu ditumpukan kepada penyelidikan dan 
pembangunan (R&D). Menerusi penubuhan Pusat Penyelidikan dan Pembangunan 
Pertanian Negeri Johor atau Johor Agriculture Research and Development Centre (J-
ARDC), inisiatif ini akan memperkukuhkan bidang penyelidikan serta inovasi pertanian 
di negeri Johor, mempertingkat sekuriti makanan serta memacu pertumbuhan 
ekonomi yang mampan melalui kerjasama pelbagai pihak, serta penerapan teknologi 
pertanian yang maju dan selari dengan pendekatan semasa.  
 
Seiring dengan perubahan landskap ekonomi global dan peningkatan permintaan 
terhadap produk makanan berkualiti tinggi, sektor pertanian negeri Johor terus 

diperkasakan melalui penerapan teknologi moden, amalan pertanian mampan serta 
inovasi dalam pengurusan hasil pertanian. Langkah-langkah ini dilaksanakan bagi 
memastikan peningkatan daya saing dan kualiti produk eksport.  
 
Walau bagaimanapun, masih terdapat cabaran utama yang perlu diatasi seperti 
infrastruktur logistik yang belum menyeluruh, isu standardisasi dan kualiti produk, 
serta keterbatasan akses kepada pasaran antarabangsa. Justeru, usaha bersepadu 
diperlukan bagi memperkukuh sistem rantaian bekalan dan pemasaran hasil 
pertanian Johor. 
 
Menyedari keperluan penyelarasan strategik yang lebih menyeluruh, Kerajaan Negeri 
Johor telah menubuhkan Jawatankuasa Pengukuhan Pasaran Eksport Hasil 
Pertanian Negeri Johor (JPEHPNJ). Penubuhan jawatankuasa ini merupakan langkah 
proaktif kerajaan dalam memperkukuhkan koordinasi antara agensi kerajaan, pihak 
swasta dan pemain industri pertanian.  
 
Melalui platform ini, pelbagai inisiatif sedang dilaksanakan termasuk pembangunan 
infrastruktur logistik pertanian seperti pusat pengumpulan, pemprosesan dan 
penyimpanan sejuk, penetapan piawaian eksport hasil pertanian mengikut keperluan 
antarabangsa serta peluasan jaringan pasaran global. Pendekatan ini diharap dapat 
memberi kesan langsung terhadap peningkatan kapasiti pengeluaran, membantu 
petani menembusi pasaran eksport, serta meningkatkan pendapatan pengusaha tani 
di negeri ini. 
 
Selaras dengan aspirasi untuk memperkukuhkan kedudukan Johor sebagai peneraju 
pertanian negara, antara pelaksanaan program yang dikendalikan oleh Lembaga 
Pemasaran Pertanian Persekutuan (FAMA) Negeri Johor dirancakkan seperti 
program Malaysia Fest di Singapura, Kursus Pengendalian Tatacara Eksport ke 
Negara China dan Geran Pembungkusan Eksport. Perlaksanaan ini bertujuan 
meningkatkan pengeluaran hasil pertanian, memperluas pasaran produk agro Johor 
ke peringkat antarabangsa serta memperkukuh daya saing usahawan tani tempatan. 

YB TUAN NG YAK HOWE (BENTAYAN)  
SOALAN  16 (A58)  
 
Apakah strategi, bantuan atau inisiatif akan dilaksanakan oleh Kerajaan Negeri Johor 
bagi mencapai sasaran peningkatan pengeluaran sayur-sayuran daripada 700,000 
tan kepada 900,000 tan, serta buah-buahan daripada 176,000 tan kepada 200,000 
tan sebulan? 
 
JAWAPAN YB DATO’ ZAHARI BIN SARIP 
 
Dalam sektor pertanian, Johor terus membuktikan keunggulannya sebagai peneraju 
utama sektor pertanian negara. Berdasarkan statistik terkini Banci Pertanian 2024, 
Johor mencatatkan nilai jualan sektor pertanian tertinggi di Malaysia sebanyak 
RM27.2 bilion, dengan pertumbuhan sebanyak 4.2 peratus. Prestasi cemerlang ini 
menjadikan Johor penyumbang terbesar kepada KDNK pertanian Malaysia dengan 
sumbangan sebanyak 17.3 peratus, yang juga merupakan yang tertinggi di negara ini. 
Johor turut mencatat nilai eksport produk pertanian tertinggi di Malaysia bagi tempoh 
2023 hingga 2024, dengan jumlah keseluruhan sebanyak RM23.96 bilion. 
 
Atas kerana hasil titik peluh dan komitmen para pengusaha, Johor kekal sebagai 
antara pengeluar utama negara bagi pelbagai hasil pertanian. Bagi pengeluaran buah-
buahan seperti pisang, nanas, durian, kelapa, betik, tembikai dan nangka, Johor 
berada di kedudukan nombor satu dengan jumlah pengeluaran sebanyak 841,084 
metrik tan. Manakala, bagi kategori sayur-sayuran seperti cili, bendi, sawi, kacang 
panjang dan pelbagai jenis rempah ratus, Johor menduduki tempat kedua, dengan 
pengeluaran sebanyak 243,384 metrik tan. 
 
Dalam subsektor ternakan, Johor juga merupakan antara pengeluar utama ruminan 
dengan populasi sebanyak 160,845 ekor, menjadikannya negeri kedua tertinggi. 
Manakala bagi subsektor perikanan akuakultur, Johor mencatatkan pengeluaran 
sebanyak 32,992 metrik tan, sekaligus menegaskan peranannya sebagai 
penyumbang penting kepada keterjaminan makanan negara. 
 
Johor terus mengungguli sektor agromakanan negara apabila mencatatkan nilai 
jualan tertinggi bagi produk Industri Asas Tani (IAT) sebanyak RM348 juta, iaitu 
mewakili 29 peratus daripada keseluruhan nilai jualan IAT Malaysia bagi tahun 2024. 
Setakat ini, terdapat seramai 1,828 pengusaha IAT berdaftar di negeri Johor, yang 
aktif dalam pelbagai subsektor pemprosesan hasil pertanian, perikanan dan ternakan. 
Pencapaian luar biasa ini bukan hadir secara kebetulan, tetapi merupakan hasil usaha 
kolektif, kerja keras dan dedikasi para petani, penternak, nelayan, usahawan tani, 
pertubuhan peladang, agensi pelaksana, pelabur serta syarikat berkaitan kerajaan 
(GLC) yang terus berganding bahu menjayakan agenda keterjaminan makanan dan 
pembangunan pertanian Johor. 

Seiring dengan potensi dan pencapaian cemerlang ini, Kerajaan Negeri Johor akan 
terus memberi keutamaan yang tinggi terhadap pembangunan sektor pertanian dan 
agromakanan sebagai teras utama kepada kesejahteraan rakyat serta kestabilan 
ekonomi negeri. Johor bukan sahaja berhasrat untuk terus menjadi tunjang 
keterjaminan makanan negara, malah bersedia untuk muncul sebagai hab eksport 
hasil pertanian serantau dan antarabangsa.  
 
Justeru, bagi memastikan momentum pertumbuhan ini kekal mampan, Kerajaan 
Negeri telah memperuntukkan sebanyak RM68 juta melalui Belanjawan Johor 2025, 
manakala RM23.4 juta turut disalurkan oleh Kerajaan Persekutuan menerusi 
Kementerian Pertanian dan Keterjaminan Makanan (KPKM) bagi menyokong 
pelbagai program berimpak tinggi.  
 
Menerusi Agenda Keterjaminan Makanan Negeri Johor, Kerajaan Negeri telah 
menetapkan sasaran peningkatan pengeluaran bagi tiga subsektor komoditi utama 
dalam tempoh tahun 2022 hingga 2027. Bagi subsektor buah-buahan dan sayur-
sayuran fokus, Johor menyasarkan peningkatan sebanyak 33 peratus, menjadikan 
jumlah pengeluaran buah-buahan kepada 900,000 tan metrik setahun dan sayur-
sayuran kepada 190,000 tan metrik setahun. 
 
Bagi subsektor perikanan akuakultur, pengeluaran disasarkan meningkat sebanyak 
62 peratus kepada 40,000 tan metrik setahun, melalui pengukuhan sistem akuabisnes 
bersepadu dan penggunaan teknologi moden. Sementara itu, bagi subsektor ternakan 
ruminan, populasi ternakan disasarkan meningkat sebanyak 34.5 peratus kepada 
200,000 ekor setahun, bagi memperkukuh bekalan daging tempatan dan 
mengurangkan kebergantungan import. 
 
Dengan pelaksanaan menyeluruh pelbagai inisiatif di bawah Agenda Keterjaminan 
Makanan Negeri Johor, termasuk pembangunan agro-teknologi, program belia tani, 
sokongan pembiayaan, serta pelaburan domestik dan pelabur luar, Kerajaan Negeri 
yakin bahawa Johor akan terus muncul sebagai peneraju utama sektor pertanian 
negara dan hab agromakanan serantau yang berdaya tahan, moden serta berimpak 
tinggi. 
 
Fokus pembangunan kini juga perlu ditumpukan kepada penyelidikan dan 
pembangunan (R&D). Menerusi penubuhan Pusat Penyelidikan dan Pembangunan 
Pertanian Negeri Johor atau Johor Agriculture Research and Development Centre (J-
ARDC), inisiatif ini akan memperkukuhkan bidang penyelidikan serta inovasi pertanian 
di negeri Johor, mempertingkat sekuriti makanan serta memacu pertumbuhan 
ekonomi yang mampan melalui kerjasama pelbagai pihak, serta penerapan teknologi 
pertanian yang maju dan selari dengan pendekatan semasa.  
 
Seiring dengan perubahan landskap ekonomi global dan peningkatan permintaan 
terhadap produk makanan berkualiti tinggi, sektor pertanian negeri Johor terus 

diperkasakan melalui penerapan teknologi moden, amalan pertanian mampan serta 
inovasi dalam pengurusan hasil pertanian. Langkah-langkah ini dilaksanakan bagi 
memastikan peningkatan daya saing dan kualiti produk eksport.  
 
Walau bagaimanapun, masih terdapat cabaran utama yang perlu diatasi seperti 
infrastruktur logistik yang belum menyeluruh, isu standardisasi dan kualiti produk, 
serta keterbatasan akses kepada pasaran antarabangsa. Justeru, usaha bersepadu 
diperlukan bagi memperkukuh sistem rantaian bekalan dan pemasaran hasil 
pertanian Johor. 
 
Menyedari keperluan penyelarasan strategik yang lebih menyeluruh, Kerajaan Negeri 
Johor telah menubuhkan Jawatankuasa Pengukuhan Pasaran Eksport Hasil 
Pertanian Negeri Johor (JPEHPNJ). Penubuhan jawatankuasa ini merupakan langkah 
proaktif kerajaan dalam memperkukuhkan koordinasi antara agensi kerajaan, pihak 
swasta dan pemain industri pertanian.  
 
Melalui platform ini, pelbagai inisiatif sedang dilaksanakan termasuk pembangunan 
infrastruktur logistik pertanian seperti pusat pengumpulan, pemprosesan dan 
penyimpanan sejuk, penetapan piawaian eksport hasil pertanian mengikut keperluan 
antarabangsa serta peluasan jaringan pasaran global. Pendekatan ini diharap dapat 
memberi kesan langsung terhadap peningkatan kapasiti pengeluaran, membantu 
petani menembusi pasaran eksport, serta meningkatkan pendapatan pengusaha tani 
di negeri ini. 
 
Selaras dengan aspirasi untuk memperkukuhkan kedudukan Johor sebagai peneraju 
pertanian negara, antara pelaksanaan program yang dikendalikan oleh Lembaga 
Pemasaran Pertanian Persekutuan (FAMA) Negeri Johor dirancakkan seperti 
program Malaysia Fest di Singapura, Kursus Pengendalian Tatacara Eksport ke 
Negara China dan Geran Pembungkusan Eksport. Perlaksanaan ini bertujuan 
meningkatkan pengeluaran hasil pertanian, memperluas pasaran produk agro Johor 
ke peringkat antarabangsa serta memperkukuh daya saing usahawan tani tempatan. 

YB TUAN HAJI ABDUL AZIZ BIN TALIB (MAHARANI)  
SOALAN  17 (A173)  
 
Sehingga bilakah pemberian subsidi cukai harta oleh kerajaan negeri kepada Pihak 
Berkuasa Tempatan (PBT), dan adakah terdapat dasar baharu selepas tempoh 
tersebut bagi memastikan kesinambungan kelegaan kewangan kepada rakyat?  
 
JAWAPAN YB DATO’ HAJI MOHD. JAFNI BIN MD. SHUKOR 
 
Setelah pelaksanaan Penilaian Am Semula dengan pengenaan kadar cukai baharu 
ke atas hampir keseluruhan Pihak Berkuasa Tempatan (PBT) di Negeri Johor yang 
telah berkuat kuasa mulai 1 Januari 2024, Kerajaan Negeri telah meluluskan 
pemberian rebat cukai harta sebanyak 30% kepada pemilik pegangan yang 
mengalami kenaikan cukai bagi mengurangkan beban kewangan kepada rakyat. 
 
Pemberian rebat ini dilaksanakan secara berperingkat, iaitu bagi lima (5) PBT pada 
tahun 2024 dan sepuluh (10) PBT pada tahun 2025, berdasarkan tarikh kuat kuasa 
Senarai Nilaian dan kadar baharu masing-masing. 
 
Rebat 30% tersebut hanya terpakai untuk cukai harta tahun 2024 dan 2025 sahaja, 
tertakluk kepada kelulusan dan arahan Pihak Berkuasa Negeri. Ia turut merangkumi 
pengecualian bayaran notis denda bagi penggal pertama tahun 2025 bagi beberapa 
PBT yang telah melaksanakannya. 
 
Walau bagaimanapun, setakat ini tiada dasar atau arahan baharu yang dikeluarkan 
oleh Kerajaan Negeri Johor berkaitan kesinambungan pemberian subsidi atau rebat 
cukai harta selepas tahun 2025. Oleh itu, sebarang lanjutan dasar tersebut adalah 
tertakluk kepada pertimbangan semasa dan kelulusan Kerajaan Negeri Johor. 
 
Sekian, terima kasih 
 
 
  



 
SUKJ.(DN).BIL:600-3/4/1 JLD. 21                        DEWAN NEGERI JOHOR 

 
SOALAN-SOALAN LISAN YANG TIDAK HABIS DIJAWAB  

DI PERSIDANGAN DEWAN NEGERI JOHOR 
PADA HARI KHAMIS, 20 NOVEMBER 2025 

 

  10 
UNIT DEWAN,   
PEJABAT JURUTULIS DEWAN NEGERI JOHOR 
19  NOV 2025 (ina) 

 
 
 
 

YB TUAN TAN ENG MENG (PEKAN NANAS)  
SOALAN  18 (A80)  
 
Bilakah kali terakhir kerja-kerja naik taraf sistem paip dilaksanakan di kawasan DUN 
Pekan Nanas dan adakah kapasiti sistem sedia ada mencukupi bagi menampung 
pertumbuhan pesat sektor industri serta perumahan di kawasan ini?  
 
JAWAPAN YB TUAN IR. TS.  MOHAMAD FAZLI BIN MOHAMAD SALLEH 
 
Kapasiti sistem paip sedia ada di kawasan DUN Pekan Nanas masih mencukupi buat 
masa ini.  Namun begitu, bagi memastikan sistem bekalan air kekal beroperasi pada 
tahap optimum serta mampu menampung pertumbuhan pesat sektor industri dan 
perumahan, beberapa projek naik taraf sedang dirancang di bawah Pelan Perniagaan 
Tempoh Ke-5 (OP-5) oleh operator air terawat, Ranhill SAJ. 
 
Antara cadangan utama ialah projek naik taraf Sistem Agihan Air Loji Rawatan Air 
(LRA) Gunung Pulai, yang melibatkan pemasangan paip baharu sepanjang 44 
kilometer dari Gunung Pulai hingga ke Serkat.  
 
Projek ini dijangka memberi manfaat secara langsung kepada penduduk di Daerah 
Pontian termasuk kawasan DUN Pekan Nanas.  Pelaksanaan sistem paip baharu 
tersebut akan meningkatkan tekanan air serta menstabilkan agihan di seluruh 
kawasan terlibat.  Buat masa ini, projek berkenaan berada di peringkat rekabentuk 
terperinci. 
 
Selain itu, pembinaan Loji Rawatan Air baharu Kayu Ara Pasong dengan kapasiti 90 
juta liter sehari (JLH) turut dirancang.  Projek ini akan menumpukan bekalan kepada 
kawasan Pekan Nanas melalui pemasangan paip sepanjang 19 kilometer dari Kayu 
Ara Pasong ke Pekan Nanas serta pembinaan sebuah tangki baharu di Pekan Nanas. 
Projek ini juga sedang di peringkat reka bentuk. 
 
Pelaksanaan kedua-dua projek yang saya nyatakan tadi akan menambah kapasiti 
bekalan air melalui sumber tambahan daripada LRA Kayu Ara Pasong dan LRA 
Gunung Pulai.  Ia sekali gus memperkukuh sistem agihan sedia ada. Projek-projek ini 
juga tertakluk kepada pelaksanaan projek Baraj Sungai Pontian di bawah seliaan 
Jabatan Bekalan Air PETRA bagi memastikan penyediaan sumber bekalan air 
mentah. 
 
Secara keseluruhannya, pelaksanaan projek-projek kelak akan menjamin sistem 
bekalan air di kawasan DUN Pekan Nanas yang lebih efisien, stabil dan mampan, 
memberi manfaat kepada lebih 10,300 akaun pengguna. 

YB TUAN VIDYANANTHAN A/L RAMANADHAN (KAHANG)  
SOALAN  19 (A92)  
 
Apakah pelan kerajaan negeri dalam menjadikan PUJB sebagai venture capital 
menjelang tahun 2040 seperti yang diumumkan YB EXCO?  
 
JAWAPAN YB TUAN MOHD HAIRI BIN MAD SHAH 
 
Kerajaan Negeri Johor, melalui sayap pembangunan keusahawanannya, Perbadanan 
Usahawan Johor Sdn. Bhd. (PUJB), sedang giat menggerakkan pelan transformasi 
korporat yang bakal mengubah landskap ekonomi negeri untuk mengangkat PUJB 
sebagai sebuah syarikat Modal Teroka (Venture Capital) utama menjelang tahun 
2040. 
 
Transformasi ini merupakan inisiatif strategik yang amat penting, bertujuan 
memperkukuhkan peranan PUJB sebagai peneraju utama pembangunan ekosistem 
keusahawanan Johor, selaras dengan aspirasi Pelan Pembangunan Mampan Johor 
(PPMJ) 2030 dan wawasan jangka panjang untuk melonjakkan pertumbuhan ekonomi 
negeri ke tahap global yang lebih kompetitif. 
 
Fokus utama pelaburan modal teroka PUJB adalah dalam sektor berimpak tinggi yang 
diiktiraf sebagai pemacu pertumbuhan ekonomi masa hadapan seluruh negeri. 
Melalui targeted investment ini, PUJB bermatlamat untuk melahirkan syarikat-syarikat 
tempatan yang berdaya saing tinggi dan inovatif. 
 
Selaras dengan matlamat PPMJ 2030, beberapa langkah strategik sedang dan akan 
dilaksanakan bagi merealisasikan matlamat transformasi PUJB. Antaranya, Kerajaan 
Negeri sedang mengusahakan penubuhan dana pelaburan strategik negeri yang 
dikhususkan bagi menyediakan pembiayaan modal teroka kepada syarikat pemula 
(start-up) dan Perusahaan Kecil dan Sederhana (PKS) yang dikenal pasti mempunyai 
potensi pertumbuhan yang besar dan berorientasikan pasaran antarabangsa. Ia 
melibatkan beberapa syarikat GLC negeri yang bersesuaian. 
 
Pendekatan PUJB selepas ini bukan sekadar bagi geran / pinjaman, PUJB juga 
merancang untuk melabur dalam syarikat-syarikat usahawan Johor yang berpotensi. 
Daripada pelaburan tersebut, PUJB akan mendapat pulangan melalui dividen. Hasil 
berkenaan akan digunakan dan dilabur semula. 
 
Selain pembiayaan, usaha turut difokuskan kepada pengukuhan jaringan kerjasama 
dengan agensi persekutuan seperti SME Corp, institusi kewangan, dan pihak swasta 
bagi membina ekosistem pembiayaan yang lebih mampan dan inklusif di seluruh 
Johor. 

Di samping itu, PUJB juga menyediakan sistem sokongan holistik merangkumi latihan, 
bimbingan, bantuan kewangan, pemasaran, pembangunan produk, dan pemantauan 
perniagaan secara menyeluruh kepada usahawan berdaya saing, khususnya dalam 
kalangan usahawan Bumiputera. 
 
Bagi memastikan kelancaran dan keberkesanan pelaburan modal teroka, peningkatan 
keupayaan tadbir urus dan integriti dalam struktur pelaburan PUJB adalah menjadi 
keutamaan. Ini penting bagi memastikan segala urus niaga dijalankan secara 
berkesan, telus, dan selaras dengan piawaian tadbir urus terbaik. Semua idea dan 
cadangan perniagaan yang melalui proses pitching dan dikenal pasti berpotensi akan 
diperhalusi melalui proses penilaian ekstensif oleh PUJB bersama pihak 
berkepentingan bagi memastikan pelaksanaannya memberi nilai tambah dan impak 
ekonomi yang besar kepada negeri. 
 
Tambahan pula, peranan PUJB diperkukuhkan lagi melalui penglibatan aktifnya 
dalam inisiatif pembangunan mega Kerajaan Negeri. PUJB bertindak sebagai rakan 
strategik dalam Zon Ekonomi Khas Johor-Singapura (JS-SEZ) bagi menggalakkan 
pelaburan dua hala dan membuka peluang kepada usahawan tempatan untuk 
menembusi pasaran serantau dan global. Transformasi PUJB ini juga amat selari 
dengan inisiatif pembangunan Ibrahim International Business District (IIBD) yang 
bertujuan melonjakkan taraf ekonomi dan kemudahan perniagaan di ibu negeri, 
seterusnya memberi manfaat kepada ekonomi Johor secara keseluruhannya.  
 
Justeru, PUJB berperanan penting melahirkan PKS dan start-up berkualiti tinggi yang 
akan mengisi rantaian bekalan ekonomi bernilai tinggi yang diwujudkan oleh inisiatif-
inisiatif utama ini. Secara ringkas, pelan ini menekankan anjakan peranan PUJB 
dalam mencetus pertumbuhan ekonomi baharu untuk kemakmuran seluruh negeri 
Johor. 

YB PUAN SARASWATI A/P NALLATHAMBY (KEMELAH)  
SOALAN  20 (A188)  
 
Apakah status pembinaan tabika KEMAS yang baharu di atas lot 27582, mukim 
Sungai Segamat yang telah dipohon pada tahun 11 Oktober 2020?  
 
JAWAPAN YB DATO’ ZAHARI BIN SARIP 
 
KEMAS sentiasa komited dalam memenuhi kehendak dan permintaan yang tinggi ibu 
bapa. Bersama-sama ini dikemukakan kronologi Permohonan Tanah Kerajaan Bagi 
Cadangan TABIKA KEMAS Bandar Putra (Bandar IOI), Segamat, Johor adalah 
seperti berikut:- 
 
Bil Tarikh Tajuk Kenyataan 

16 21.11.2023 Kemuka Permohonan 
Status Pemberimilikan 
Tanah Kerajaan ke  
PTG Johor 

Status Terkini Permohonan Pemberimilikan 
Tanah Kerajaan Bagi Tapak TABIKA KEMAS 
Di Atas Lot 27582, Mukim Sungai Segamat, 
Daerah Segamat  

17 2.5.2024 Kemuka Permohonan 
Status Pemberimilikan 
Tanah Kerajaan terkini 
ke PTG Johor 

Status Terkini Permohonan Pemberimilikan 
Tanah Kerajaan Bagi Tapak TABIKA KEMAS 
Di Atas Lot 27582, Mukim Sungai Segamat, 
Segamat Ke Pejabat Tanah Galian Negeri 
Johor 

18 27.5.2024 KEMAS Johor Kemuka 
Surat Projek Bina Baru 
ke Exco Kemajuan Luar 
Bandar Negeri Johor 

Projek Bina Baru Jabatan Kemajuan 
Masyarakat (KEMAS) Negeri Johor yang tidak 
dapat diteruskan disebabkan pemberimilikan 
tanah dalam tindakan Pejabat Tanah Galian 
Johor 
 

19 16.7.2025 Kemuka Permohonan 
Status terkini melalui 
PTD Segamat 
 

Status Terkini Permohonan Pemberimilikan 
Tanah Kerajaan Bagi Tapak TABIKA KEMAS 
Di Atas Lot 27582, Mukim Sungai Segamat, 
Segamat Ke Pejabat Tanah Daerah Segamat 

20 4.8.2025 Pihak PTG Johor telah 
menghubungi pihak 
KEMAS Johor 

Terima panggilan dari PTG Johor mohon 
maklumat berkaitan Permohonan 
Pemberimilikan Tanah Kerajaan Untuk Tapak 
Tabika KEMAS Di Atas LOT 27582, Mukim 
Sungai Segamat, Daerah Segamat Dalam 
Tindakan Untuk Di Bawa Ke Mesyuarat Majlis 
Kerajaan Negeri (MMK) 
 

21 4.9.2025 Pihak JKPTG Johor 
terima maklumat 
daripada pihak PTG 
Johor 

Pihak KEMAS Johor terima makluman 
daripada JKPTG Johor bahawa pihak PTG 
Johor akan membawa Perakuan Permohonan 
Ke Mesyuarat Majlis Kerajaan Negeri (MMK). 

Secara keseluruhannya, permohonan pemberimilikan tanah bagi pembinaan TABIKA 
KEMAS baharu di Lot 27582, Mukim Sungai Segamat kini dalam tindakan pihak PTG 
Johor untuk dibawa ke Mesyuarat Majlis Kerajaan Negeri (MMK). Pejabat EXCO 
Pertanian, Industri Asas Tani dan Kemajuan Luar Bandar Negeri Johor  akan terus 
berhubung dengan Pejabat Tanah dan Galian (PTG) Negeri Johor dan KEMAS bagi 
memastikan proses ini dapat diselesaikan dengan segera demi memenuhi keperluan 
ibu bapa serta memperkukuh pembangunan pendidikan awal kanak-kanak di 
kawasan tersebut. 

YB TUAN NG YAK HOWE (BENTAYAN)  
SOALAN  21 (A56)  
 
Berapakah jumlah pelajar Institut Pengajian Tinggi (IPT) yang telah menerima manfaat 
daripada bantuan pinjaman pelajaran bernilai RM18.3 juta ini, serta berapakah jumlah 
keseluruhan pinjaman yang telah diluluskan dan diagihkan setakat ini?  
 
JAWAPAN YB TUAN AZNAN BIN TAMIN 
 
Sehingga November 2025, seramai 2,500 orang pelajar anak Johor di pelbagai 
peringkat pengajian merangkumi pelajar baharu dan sedia ada telah menerima 
manfaat daripada Pinjaman Pelajaran Yayasan Pelajaran Johor (YPJ) yang 
diperuntukkan sebanyak RM18.3 juta bagi tahun 2025. 
 
Daripada jumlah tersebut, sebanyak RM14.3 juta telah dibelanjakan dan diagihkan 
bagi menampung yuran pengajian serta keperluan pembelajaran pelajar-pelajar 
berkenaan. Baki peruntukan masih dalam proses pelaksanaan, memandangkan 
pengambilan baharu pelajar Ijazah Sarjana Muda baru sahaja bermula pada 
bulan Oktober 2025. Pelajar kumpulan ini kini sedang melengkapkan proses 
tandatangan dokumen perjanjian pinjaman sebelum pembayaran dilaksanakan 
sepenuhnya. 

YB DATUK HAJI RAMLEE BIN BOHANI (KEMPAS)  
SOALAN  22 (A127)  
 
Apakah hala tuju sebenar Kolej Universiti Islam Johor Sultan Ibrahim (KUIJSI) dalam 
strategik meningkatkan pengambilan pelajar serta aduan mengenai fasiliti yang 
kurang memuaskan, termasuk perancangan bagi memperkukuh imej serta promosi 
kolej tersebut?  
 
JAWAPAN YB TUAN HAJI MOHD FARED BIN HAJI MOHD KHALID 
 
Kolej Universiti Islam Johor Sultan Ibrahim (KUIJSI) merupakan sebuah Institusi 
Pengajian Tinggi Islam milik penuh Majlis Agama Islam Negeri Johor (MAINJ) yang 
berperanan sebagai pusat keilmuan Islam dan pembangunan insan yang mendokong 
fahaman Ahli Sunnah Wal Jamaah aliran Asyairah dan Maturidiah. Sejajar dengan 
hasrat Kerajaan Negeri Johor dan Majlis Agama Islam Negeri Johor, KUIJSI 
mempunyai hala tuju yang jelas dan kini sedang dalam fasa memenuhi kriteria naik 
taraf untuk diangkat sebagai Universiti Islam Johor menjelang tahun 2027/2028 
berteraskan ekosistem pendidikan Islam yang unggul, berdaya saing serta berimpak 
tinggi kepada pembangunan masyarakat dan ekonomi negeri. 
 
Dari sudut strategi pengambilan pelajar, KUIJSI melaksanakan pelan jangka pendek 
dan panjang bagi memperkukuh daya tarikan institusi termasuk: 
 

1. Menawarkan program akademik yang berfokus kepada bidang strategik negeri 
seperti Pengajian Islam, Kewangan Islam, Pengurusan Halal, Pendidikan dan 
Pengajian Al-Quran. 

2. Membangunkan program-program baharu (homegrown) di peringkat Ijazah 
Sarjana Muda dan ke atas dengan mengambil kira bidang-bidang yang 
diperlukan dan marketable. 

3. Menjalin kerjasama strategik dengan universiti dalam dan luar negara termasuk 
program mobiliti pelajar serta penyelidikan bersama. 

4. Mengukuhkan promosi digital melalui platform media sosial, laman web 
interaktif dan penyertaan aktif dalam karnival pendidikan peringkat negeri, 
kebangsaan dan antarabangsa. 

5. Melaksanakan program jangkauan komuniti seperti “KUIJSI Bersama 
Masyarakat” dan “Pendidikan Sepanjang Hayat” bagi mendekatkan institusi 
dengan rakyat. 

6. Menawarkan yuran pendaftaran percuma, diskaun yuran semester atau 
biasiswa pengajian kepada pelajar yang layak terutama dari golongan asnaf 
dan keluarga berpendapatan rendah. 

 
Berhubung aduan mengenai kemudahan dan fasiliti, pihak pengurusan KUIJSI telah 
mengambil tindakan proaktif dengan melaksanakan beberapa langkah 
penambahbaikan yang melibatkan kerja-kerja pembaikan dan penyelenggaraan 

bangunan asrama pelajar yang terletak di Jalan Gertak Merah. Antara usaha yang 
dilaksanakan termasuk menaik taraf kemudahan bilik kuliah, makmal komputer serta 
memastikan kawalan keselamatan dan kebersihan kampus terpelihara. MAINJ turut 
memainkan peranan penting dengan menyalurkan dana dalam pembangunan ini, 
begitu juga untuk penyelenggaraan kampus serta asrama secara berterusan agar 
suasana pembelajaran berada dalam keadaan kondusif. Adalah diakui kampus dan 
asrama KUIJSI yang ada pada ketika ini merupakan bangunan lama dan telah 
menghampiri usia 30 tahun (3 dekad).  
 
Justeru, menyedari keperluan jangka panjang, KUIJSI telah menyediakan pelan 
perancangan pembangunan kampus baharu di lokasi Jalan Datin Halimah, Larkin 
(tanah wakaf 9.4 ekar) dengan anggaran kos sebanyak RM300 juta (anggaran kos 
2024). Kampus baharu yang dicadangkan ini bakal dilengkapi dengan kemudahan 
seperti bangunan akademik yang lebih komprehensif, asrama pelajar berpusat, 
dewan konvensyen, pusat sukan dan rekreasi. Walau bagaimanapun, perkara ini 
memerlukan masa untuk diperhalusi dari sudut komitmen, kesediaan dan kaedah 
pelaksanaan kerana melibatkan kos kewangan yang besar. 
 
Dari aspek penjenamaan dan promosi, KUIJSI memperkukuh imej sebagai pusat 
keilmuan Islam negeri Johor melalui pendekatan berikut: 
 

● Memperkenalkan jenama “KUIJSI: Pusat Keilmuan Islam Johor” sebagai 
identiti rasmi negeri dalam bidang pengajian Islam. 

● Mengadakan kolaborasi bersama Jabatan Agama Islam Negeri Johor (JAINJ), 
Pejabat Mufti Negeri Johor dan MAINJ untuk penganjuran seminar, forum dan 
penerbitan ilmiah bertaraf antarabangsa. 

● Menyusun semula struktur tadbir urus dan pelan strategik lima tahun yang 
memberi fokus kepada kecemerlangan akademik, kemapanan kewangan, dan 
pembangunan kampus berasaskan wakaf pendidikan. 

 
Secara keseluruhannya, hala tuju KUIJSI menumpukan kepada usaha 
memartabatkan Johor sebagai negeri rujukan pendidikan Islam di samping 
memastikan kesejahteraan pelajar dan kualiti pengajian berada pada tahap tertinggi 
dan terbaik selaras dengan aspirasi Kerajaan Negeri Johor dan Majlis Agama Islam 
Negeri Johor. 

YB DATO' IR. HASNI BIN MOHAMMAD (BENUT)  
SOALAN  23 (A140)  
 
Minta dinyatakan langkah yang bakal kerajaan ambil dalam menjalankan 
pembangunan Pusat Data menggunakan sumber air selain dari sumber SAJ.  
 
JAWAPAN YB DATO’ HAJI MOHD. JAFNI BIN MD. SHUKOR 
 
Langkah yang bakal kerajaan ambil dalam menjalankan Pembangunan Pusat Data 
menggunakan sumber air selain dari sumber SAJ adalah seperti berikut: 
 
1. Kelulusan JPPPDNJ 

- Mengutamakan kelulusan permohonan pusat data bagi yang tidak 
menggunakan sumber SAJ 

- Meluluskan permohonan yang menggunakan kuantiti air yang sedikit dan 
tahun penggunaannya tahun 2031  
 
 

2. Menerapkan penggunaan teknologi hijau, rendah karbon dan mampan 
- Meningkatkan penggunaan sumber air alternatif untuk penyejukan dan 

operasi 
- Mensyaratkan penggunaan air alternatif sebagai kelulusan permohonan 
- Menggalakkan penggunaan sistem penyejukan yang tidak menggunakan air 

3. Mematuhi GPP Pembangunan Pusat Data bagi penggunaan WUE kurang 
dari 1.8. 

4. Mengadakan kerjasama dengan pihak PDT bagi galakkan kepada pusat data 
terhadap penggunaan air alternatif. 

5. Mematuhi Garis Panduan Bekalan Air oleh pihak SPAN yang telah 
dikuatkuasakan 1 September 2025 di mana permohonan penggunaan air 
dipulih guna bagi sistem penyejukan pusat data diutamakan berbanding 
penggunaan  air domestik. 

 
Sekian, terima kasih 

YB TUAN MUSZAIDE BIN MAKMOR (SEDILI) 
SOALAN  24 (A110)  
 
Keperluan ambulans sangat kritikal dikawasan Sedili berikutan jarak pengurusan 
bencana (contoh kemalangan) yang mana jika berlaku kecemasan, ianya mengambil 
masa yang lama untuk sampai ketempat kejadian. Apakah cadangan dan 
perancangan bagi menagani pemasalahan ini? 
 
JAWAPAN YB TUAN LING TIAN SOON 
 
Jabatan Kesihatan Negeri (JKN) Johor mengambil maklum berhubung permasalahan 
kenderaan ambulans yang telah uzur di fasiliti kesihatan seluruh negeri Johor. 
Sehubungan itu, permohonan perolehan ambulans baharu telah dikemukakan ke 
peringkat Kementerian Kesihatan Malaysia (KKM) setiap tahun bagi menggantikan 
kenderaan yang tidak lagi ekonomik untuk dibaiki (Beyond Economic Repair - BER). 
Pada tahun 2025, JKN Johor (Kesihatan Awam) telah menerima sebanyak 18 buah 
ambulans baharu daripada KKM. Daripada jumlah tersebut, Pejabat Kesihatan 
Daerah Kota Tinggi telah menerima empat (4) buah ambulans, manakala 
selebihnya telah diagihkan kepada Pejabat Kesihatan Daerah lain di seluruh negeri. 
 
Bagi ambulans yang uzur, tindakan permohonan pelupusan dan penggantian 
telahpun dilaksanakan melalui kaedah BER. Untuk Klinik Kesihatan (KK) Tanjung 
Sedili, pihak JKN Johor tidak melupakan keperluannya dan permohonan ambulans 
baharu bagi klinik tersebut telah diangkat untuk pertimbangan pada tahun ini. 
 
Sepertimana kebiasaan, Klinik Kesihatan berhampiran akan memberikan bantuan 
melalui koordinasi MERS 999 sekiranya berlaku kecemasan dan keperluan 
ambulans di Mukim Tanjung Sedili, atau sekiranya ambulans KK Tanjung Sedili 
sedang digunakan untuk menghantar kes kecemasan. Prosedur ini adalah 
sebahagian daripada langkah kesiapsiagaan operasi kecemasan bagi memastikan 
perkhidmatan rawatan pra-hospital dapat diberikan dengan segera dan berkesan. 

YB TUAN HAJI BAHARUDIN BIN MOHAMED TAIB (PERMAS)  
SOALAN  25 (A85)  
 
Kekurangan asrama di institusi pengajian tinggi menyebabkan ramai pelajar terpaksa 
menyewa di luar kampus. Wajarkah kerajaan negeri mengambil langkah proaktif atau 
memainkan peranan lebih besar menangani isu kekurangkan kemudahan penginapan 
pelajar ini?  
 
JAWAPAN YB TUAN AZNAN BIN TAMIN 
 
Kerajaan negeri Johor sedang meniliti dalam memainkan peranan yang lebih besar 
bagi menangani isu kekurangan kemudahan penginapan pelajar di institusi pengajian 
tinggi. Ramai pelajar yang terpaksa menyewa di luar kampus terdedah kepada 
pelbagai risiko seperti keselamatan, masalah penyewaan, dan kos sara hidup yang 
tinggi. Kos sewa rumah atau bilik di luar kampus, boleh menjadi beban besar kepada 
pelajar daripada keluarga berpendapatan rendah.  
 
Kerajaan Negeri Johor bercadang agar menjadi pengantara antara universiti, pihak 
berkuasa tempatan, dan sektor swasta dalam merancang kawasan penginapan 
pelajar yang strategik, mesra komuniti, serta mempunyai kemudahan asas seperti 
pengangkutan awam dan keselamatan. 
 
Pembinaan asrama baharu atau kawasan sewa pelajar yang terancang bukan sahaja 
membantu pelajar, tetapi juga memberi manfaat kepada penduduk setempat melalui 
peningkatan aktiviti ekonomi — contohnya perniagaan makanan, pengangkutan, dan 
perkhidmatan. 
 
Kerajaan Negeri Johor akan sentiasa bekerja rapat dengan Kementerian Pendidikan 
Tinggi bagi menyelesaikan isu asraman terutama bagi Kebajikan mahasiswa Johor.  

YB CIK LIOW CAI TUNG (JOHOR JAYA)  
SOALAN  26 (A167)  
 
Nyatakan laluan penerbangan terus yang baru yang jangka akan dilaksanakan 
menjelang tahun melawat Johor 2026.   
 
JAWAPAN YB TUAN IR. TS.  MOHAMAD FAZLI BIN MOHAMAD SALLEH 
 
Untuk makluman Yang Berhormat, pada masa ini Lapangan Terbang Antarabangsa 
Senai (“LTAS”) mempunyai sebanyak 12 laluan domestik dan 7 laluan antarabangsa 
yang dioperasikan oleh syarikat penerbangan AirAsia, Malaysia Airlines, Firefly dan 
Batik Air. 
 
Laluan domestik semasa meliputi: 

1. Pulau Pinang – Air Asia dan Firefly 
2. Kuala Lumpur – Air Asia, Malaysia Airlines, Firefly and Batik Air 
3. Kuching – Air Asia 
4. Kota Kinabalu – Air Asia 
5. Ipoh – Air Asia 
6. Sibu – Air Asia 
7. Langkawi – Air Asia 
8. Tawau – Air Asia 
9. Alor Setar – Air Asia 

10. Kota Bharu – Air Asia 
11. Miri – Air Asia 
12. Subang – Firefly  
 
Laluan antarabangsa semasa pula adalah: 

1. Ho Chi Minh, Vietnam 
2. Jakarta, Indonesia 
3. Surabaya, Indonesia 
4. Guangzhou, China – semua destinasi di atas adalah oleh Air Asia 
5. Bangkok, Thailand – Air Asia dan Batik Air 
6. Madinah, Arab Saudi – Malaysia Airlines 
7. Kunming, China – Batik Air 

 
Bagi menyokong kempen Tahun Melawat Johor 2026 (Visit Johor 2026) serta 
memperkukuh kedudukan LTAS sebagai pintu gerbang udara ke Wilayah Selatan 
Malaysia, beberapa laluan penerbangan terus baharu sedang dalam perancangan 
dan dijangka akan dilaksanakan menjelang tahun tersebut, iaitu: 
 

1. Phuket, Thailand 
2. Kunming, China (laluan baharu yang akan dioperasi oleh AirAsia)  

Walau bagaimanapun, senarai ini tidak terhad kepada dua laluan tersebut, kerana 
pihak pengurusan LTAS sentiasa menjalinkan perbincangan dengan syarikat 
penerbangan sedia ada dan baharu bagi memperluas rangkaian destinasi, sejajar 
dengan permintaan pasaran dan potensi pelancongan ke Johor. 

YB DATUK MOHAMAD NAJIB BIN SAMURI (PARIT YAANI)  
SOALAN  27 (A70)  
 
Kesesakan lalu lintas di Jalan Tongkang Pechah (J13) dari persimpangan FT024 
hingga Parit Kangkong  (SEK8.8) Bukit Pasir, Batu Pahat pada waktu biasa dan juga 
waktu kemuncak. Apakah langkah kerajaan negeri bagi membantu menyelesaikan 
permasalah ini.  
 
JAWAPAN YB TUAN IR. TS.  MOHAMAD FAZLI BIN MOHAMAD SALLEH 
 
Untuk makluman Ahli Yang Berhormat, Jalan Tongkang Pechah (J13) merupakan 
jalan negeri sepanjang lebih kurang 5.5 kilometer, bermula dari persimpangan Jalan 
Bakau Chondong (FT005) hingga ke Jalan Yong Peng–Muar (FT024). Jalan ini 
merupakan laluan utama yang menghubungkan kawasan penempatan, komersial dan 
perindustrian di sekitar Bukit Pasir, Batu Pahat. 
 
Keadaan jalan sedia ada yang sempit (kurang daripada 8 meter) tidak lagi mampu 
menampung pertambahan jumlah kenderaan yang tinggi, terutamanya pada waktu 
puncak. Selain itu, terdapat pelbagai pembangunan di kiri dan kanan jalan seperti 
stesen minyak, hotel, sekolah, kilang serta taman perumahan yang turut menyumbang 
kepada peningkatan aliran trafik serta berlakunya kesesakan dan kemalangan di 
kawasan tersebut. 
 
Bagi menangani isu ini, Kerajaan Negeri melalui Jabatan Kerja Raya (JKR) Johor telah 
mengemukakan cadangan projek menaiktaraf Jalan Tongkang Pechah (J13) daripada 
2 lorong 2 hala kepada 4 lorong 2 hala, dengan anggaran kos sebanyak RM9.15 juta 
di bawah Program Rancangan Johor Lima Tahun (RJ5T) bagi tahun 2026. 
 
Pelaksanaan projek ini bertujuan untuk: 
 

1. Mengurangkan kesesakan lalu lintas di sepanjang laluan tersebut; 
2. Meningkatkan tahap keselamatan pengguna jalan raya; dan 
3. Menyediakan jaringan jalan raya yang lebih sempurna bagi menyokong 

pembangunan sosioekonomi setempat. 
 
Apabila projek ini dilaksanakan kelak, ia akan memberi manfaat secara langsung 
kepada penduduk dan pengguna jalan, antaranya: 

• Menambah keselesaan dan kelancaran perjalanan; 
• Mengurangkan kadar kemalangan; dan 
• Menyokong pertumbuhan ekonomi di kawasan Bukit Pasir dan sekitarnya. 

 
Sekian, terima kasih. 

YB TUAN TAN CHONG (BEKOK)  
SOALAN  28 (A121)  
 
Apakah perancangan Kerajaan Negeri Johor untuk membantu pekebun-pekebun kecil 
yang sering diganggu oleh Gajah Liar yang sering merosakkan tanaman-tanaman 
mereka?  
 
JAWAPAN YB DATO’ ZAHARI BIN SARIP 
 
Kerajaan Negeri Johor melalui Jabatan Perlindungan Hidupan Liar dan Taman Negara 
(PERHILITAN) telah melaksanakan perancangan bagi membantu pekebun-pekebun 
kecil yang sering berhadapan dengan masalah gangguan dan kerosakan tanaman 
akibat serangan gajah liar. 
 
Bagi tahun 2024 dan 2025, Jabatan PERHILITAN telah menerima peruntukan khas di 
bawah program Serangan Hidupan Liar bagi melaksanakan tindakan pencegahan, 
kawalan serta pengurusan terhadap kejadian gangguan hidupan liar di kawasan 
pertanian. 
 
Sekiranya berlaku serangan hidupan liar yang menyebabkan kerosakan kepada 
kawasan tanaman, Jabatan Pertanian Negeri Johor sebagai agensi teknikal akan 
melaksanakan penilaian kerosakan tanaman berdasarkan Tatacara Operasi Standard 
(SOP) Jabatan PERHILITAN. Laporan penilaian tersebut akan diserahkan kepada 
Jabatan PERHILITAN untuk proses penentuan dan tindakan selanjutnya. 
 
Selain itu, dalam Mesyuarat kelulusan serangan hidupan liar, Jabatan Pertanian turut 
berperanan sebagai agensi sokongan teknikal yang dilantik bagi membantu pihak 
Jabatan PERHILITAN dalam membuat pertimbangan dan keputusan terhadap setiap 
permohonan yang berkaitan dengan kejadian serangan hidupan liar di kawasan 
pertanian. 
 
Untuk makluman Ahli Yang Berhormat, Kerajaan sangat prihatin terhadap pekebun-
pekebun kecil yag terkesan akibat serangan hidupan liar seperti gajah.  Kerajaan 
melalui Kementerian Alam Sekitar dan Kelestarian Alam (NRES) di bawah Belanjawan 
2024 telah memperuntukkan peruntukan one-off sebanyak RM 10 juta bagi inisiatif 
bantuan kerugian harta benda dan tanaman (BKHT) akibat serangan hidupan liar. 
Inisiatif ini diteruskan pada tahun 2025 dengan peruntukan sebanyak RM 1.5 juta. 
 
Permohanan dan penyaluran peruntukan adalah melalui Jabatan Perlindungan 
Hidupan Liar dan Taman Negera (PERHILITAN). Sebagai rekod semua permohonan 
yang telah mematuhi Prosedur Operasi Standard (SOP) yang ditetapkan telah 
menerima bantuan ini. Di negeri Johor sebanyak 83 permohonan telah diproses pada 
tahun 2024 dengan 50 permohonan bagi Daerah Mersing, 20 permohonan bagi 
Daerah Kluang, 11 permohonan bagi Daerah Kota Tinggi dan 2 permohonan bagi 

Daerah Batu Pahat. Semua permohonan telah diproses dan bantuan dengan nilai 
sebanyak RM 395,908.00. telah disalurkan kepada penerima yang layak. 
 
Manakala bagi tahun 2025 sebanyak RM 211,603.00 telah disalurkan kepada 28 
penerima yang layak dengan 12 permohonan bagi Daerah Mersing, 15 permohonan 
bagi Daerah Kluang dan 1 permohonan bagi Daerah Muar. 
Isu gajah juga melibatkan ladang-ladang peneroka FELDA dan pihak felda sentiasa 
mengambil berat isu serangan  gajah liar di ladang peneroka. Pihak Felda sendiri telah 
merancang dan mengambil beberapa inisiatif untuk membantu peneroka-peneroka 
yang terkesan oleh gangguan gajah liar yang sering merosakkan tanaman sawit 
mereka. Antaranya: 
 
1.0 Pembinaan Food Bank Gajah 
FELDA telah mengenalpasti beberapa lokasi untuk mewujudkan food bank di laluan 
gajah supaya kumpulan gajah liar ini tidak masuk ke ladang peneroka. Sebagai 
contoh, dua lokasi di FELDA Negeri Johor telah dikenalpasti iaitu di rancangan Felda 
Tenggaroh 1 dan Felda Lok Heng Barat. Untuk makluman, pihak Ibu Pejabat FELDA 
telah menyalurkan peruntukan sebanyak RM 42,000 bagi setiap rancangan terlibat 
untuk memulakan pembinaan food bank gajah berkenaan.  
 
2.0 Pembinaan Pagar Elektrik Dan Parit Gajah 
Pembinaan pagar elektrik gajah dan parit gajah di sepanjang perimeter ladang bagi 
kawasan yang terjejas dengan kemasukan gajah telah dibuat di kawasan ladang 
misalnya di Felda Pasak iaitu sepanjang 16 km bagi pagar elektrik dan sepanjang 9 
km bagi parit gajah. Kedua-dua infrastruktur ini telah siap sepenuhnya pada bulan 
Oktober 2024. Pemasangan pagar elektrik ini yang merupakan salah satu halangan 
fizikal adalah penting bagi mengekang kemasukan gajah ke kawasan ladang dan 
berdasarkan data yang diperoleh daripada pihak rancangan, sehingga bulan oktober 
2025 ini terdapat pengurangan kemasukan serangan gajah ke dalam ladang.  
 
Untuk makluman, pihak Ibu Pejabat FELDA juga telah menyalurkan peruntukan 
pembinaan pagar elektrik dan parit gajah di beberapa rancangan Felda Negeri Johor. 
Antaranya, peruntukan sebanyak RM 4.675 juta disalurkan kepada Gugusan Lok 
Heng yang melibatkan 3 rancangan FELDA Iaitu Felda Lok Heng Barat, Lok Heng 
Timur Dan Lok Heng Selatan; RM 2.078 juta disalurkan ke Felda Air Tawar 1 dan 
sebanyak RM3.379 juta disalurkan ke Felda Air Tawar 2.  
 
Selain itu, peruntukan juga telah disalurkan ke Felda Ulu Dengar sebanyak RM1.652 
juta. Untuk makluman kerja-kerja pembinaan pagar elektrik dan parit gajah di Felda 
Ulu Dengar ini telah bermula. 
 
3.0 Aktiviti Rondaan Dan Pemantauan Secara Berkala Di Kawasan Konflik 
Untuk makluman, FELDA juga telah menubuhkan Felda Ace (achieving co-existence 
with elephant) Squad pada Julai 2024. Sebanyak 19 pasukan Felda Ace Squad di 

Negeri Johor telah ditubuhkan yang mana ia merupakan pasukan khas dalam aktiviti 
kawalan gajah di rancangan. Berikut merupakan objektif penubuhan Pasukan Felda 
Ace Squad ini: 
3.1  Pasukan yang akan memaklumkan kepada PERHILITAN sekiranya terdapat 

kes-kes yang membahayakan petugas dan masyarakat peneroka. 
 
3.2  Pasukan yang boleh sentiasa bekerjasama dengan Jabatan PERHILITAN 

Dalam mendapatkan data kedudukan gajah dan seterusnya melakukan aktiviti 
kawalan. 

 
3.3  Memberi pendedahan dan kesedaran kepada petugas rancangan & 

masyarakat peneroka mengenai apa tindakan yang perlu dilakukan sekiranya 
berhadapan dengan gajah dan kepentingan gajah dalam ekosistem. 

 
3.4  Pasukan pemantau dan rondaan sempadan serta pagar elektrik gajah 
 
3.5  Pasukan yang memastikan aktiviti di lapangan dijalankan mengikut jadual 

seperti: 
3.5.1 Kadar arus pagar elektrik dalam kawalan iaitu antara 9 volt hingga 13 volt. 
3.5.2 Kawalan semakan arus pagar elektrik mesti dilakukan 2 kali sehari iaitu 
pada waktu pagi antara 7.30 pagi hingga 9.00 pagi dan waktu petang 4.30 
petang hingga 6.00 petang. 
3.5.3 Pasukan yang melakukan aktiviti penyelengaraan segera bagi pagar 
elektrik yang terlibat kerosakan. 

 
3.6  Pasukan yang merekod dan menyimpan data berkaitan kedudukan, kawasan 

kemasukan (hotspot), kekerapan, jumlah dalam kawanan dan jumlah 
kerosakan. 

YB PUAN GAN PECK CHENG (PENGGARAM)  
SOALAN 29 (A206)  
 
Apakah langkah kerajaan di dalam mengatasi kekurangan kaunselor di sekolah dan 
pandangan kerajaan terhadap cadangan menempatkan kaunselor daripada pelbagai 
bahasa bagi mewujudkan komunikasi yang berkesan bersama pelajar yang terdiri 
daripada berbilang kaum?  
 
JAWAPAN YB TUAN AZNAN BIN TAMIN 
 
Jabatan Pendidikan Negeri Johor (JPN Johor) sangat prihatin berkenaan keperluan 
guru terutamanya di sekolah-sekolah Kementerian Pendidikan. Keberadaan guru ini 
sangat memainkan peranan dalam pencapaian pelajar sama ada di peringkat 
kurikulum, kokurikulum mahupun sahsiah. Justeru, pengisian dan keberadaan Guru 
Bimbingan (sekolah rendah) dan Guru Kaunselor (sekolah menengah) sangat 
diperlukan bagi memastikan sekolah dapat beroperasi dengan efektif. Tugas Guru 
Bimbingan dan Guru Kaunselor adalah sangat penting kerana mereka 
bertanggungjawab atas perkara-perkara yang berikut : 
 
i.    Perkhidmatan Kaunseling 
ii.   Bimbingan Akademik 
iii.  Pendidikan Kerjaya 
iv.  Psikososial dan Kesejahteraan Mental 
v.   Pendidikan Pencegahan 
vi.  Pengurusan dan Pentadbiran 
vii. Jaringan dan Konsultasi 
 
Untuk makluman Ahli Yang Berhormat, berdasarkan kepada data guru sekolah 
menengah dan sekolah rendah dalam Sistem e-Operasi bertarikh 6 November 2025, 
keberadaan dan pengisian Guru Kaunselor dan Guru Bimbingan adalah seperti 
berikut: 
 
i.  Guru Kaunselor (Sekolah Menengah): 585 orang daripada 586 orang (guru kurang 1) 
 
ii. Guru Bimbingan (Sekolah Rendah): 443 orang daripada 522 orang (guru kurang 79) 
 
Tiada isu kurang Guru Kaunselor yang ketara di sekolah menengah tetapi berlaku 
kurang Guru Bimbingan yang agak ketara di sekolah rendah. 
 
Namun, pada penempatan guru baharu yang dijangka pada 17 November ini, 
kekurangan Guru Kaunselor dan Guru Bimbingan ini bakal dikurangkan. JPN Johor 
bakal menerima 1 orang Guru Kaunselor dan 76 orang Guru Bimbingan. Tiada lagi 
kekurangan Guru Kaunselor di Sekolah Menengah dan akan ada 3 lagi kekosongan 
Guru Bimbingan di Sekolah Rendah. 

Pihak JPN Johor telah mengadakan bengkel kerja penempatan guru baharu bersama-
sama pegawai yang menguruskan guru di semua pejabat pendidikan daerah di PPD 
Tangkak pada 3 hingga 5 November 2025 yang lepas dan dalam bengkel kerja 
tersebut telah dipersetujukan juga penempatan Guru Kaunselor dan Guru Bimbingan. 
Penempatan Guru Kaunselor dan Guru Bimbingan ini mengambil kira jumlah yang 
diperuntukan oleh Kementerian Pendidikan kepada JPN Johor dan guru-guru baharu 
ini juga datang daripada pelbagai kaum. Namun, penempatan guru-guru ini dibuat 
mengikut aliran yang telah ditetapkan oleh pihak Kementerian Pendidikan iaitu 
Sekolah Menengah, Sekolah Kebangsaan, Sekolah Jenis Kebangsaan Cina dan 
Sekolah Jenis Kebangsaan Tamil. JPN Johor yakin, guru-guru baharu yang bakal 
ditempatkan ini akan menjalankan tugas yang diamanahkan dengan cemerlang tanpa 
mengira agama atau pun kaum, dan komunikasi yang berkesan bersama-sama 
pelajar pasti berlaku dengan lancar. 
 
 
JPN Johor sangat komited bagi memastikan sekolah-sekolah di Johor mempunyai 
guru yang cukup dan berkualiti. Apatah lagi dalam keadaan iklim di sekolah sekarang 
yang sangat-sangat memerlukan guru pakar khususnya yang berkait dengan jiwa dan 
roh dalam membentuk sahsiah dan karektar pelajar yang cemerlang secara holistik. 
JPN Johor percaya dan yakin penambahan Guru Kaunselor dan Guru Bimbingan 
pada pertengahan November 2025 kelak akan memulihkan kembali kesejahteraan 
dan keselamatan semua warga pendidikan di sekolah khususnya sekolah 
Kementerian Pendidikan di negeri Johor. 
 
Sekian, terima kasih. 

YB DATUK HAJI MOHD. FUAD BIN TUKIRIN (BUKIT NANING)  
SOALAN  30 (A44)  
 
Apakah tindakan kerajaan negeri terhadap beberapa jalan utama di Bukit Naning yang 
telah tidak sesuai digunakan oleh kenderaan berat (MTB) serta sering membahayakan 
pengguna, dan bilakah kerja pembaikan atau naik taraf akan dilaksanakan?  
 
JAWAPAN YB TUAN IR. TS.  MOHAMAD FAZLI BIN MOHAMAD SALLEH 
 
Untuk makluman Ahli Yang Berhormat, Jalan utama di kawasan DUN Bukit Naning 
merupakan Jalan Persekutuan di Daerah Muar iaitu Jalan Muar - Yong Peng (FT024). 
Permohonan bagi menaiktaraf dan membaikpulih jalan di kawasan tersebut telah 
dimasukkan di dalam permohonan Anggaran Penyenggaran Jalan (APJ) bagi tahun 
2025 dan juga APJ bagi tahun 2026 untuk kerja-kerja Penyenggaraan Berkala 
Pavemen (BP). 
 
Terdapat dua (2) kelulusan Peruntukan dari Kementerian Kerja Raya  pada 30 April 
2025 untuk Program Penyenggaraan Berkala Pavemen (BP) di Jalan Muar-Yong 
Peng (FT024) Fasa 1 tahun 2025 yang telah siap dilaksanakan di tapak iaitu :  
 
i. Tajuk Kerja :Kerja-Kerja Mill, Regulate (Localised), Pave (AC14) dan lain-lain kerja 

berkaitan di Jalan Muar-Yong Peng (FT024) Seksyen 41.00-42.00. 
 

➢ Kos Projek : RM 1,000,000.00 
➢ Tarikh Siap : 25/06/2025 

 
ii. Tajuk Kerja:Kerja-Kerja Partial Reconstruction (AC14) dan lain-lain kerja berkaitan 

di Jalan Muar-Yong Peng (FT024) Seksyen 44.00-45.00. 
 

➢ Kos Projek : RM 1,000,000.00 
➢ Tarikh Siap : 30/06/2025 

 
- Terdapat satu (1) kelulusan Peruntukan dari Kementerian Kerja Raya  pada 

11 September 2025 untuk Program Penyenggaraan Berkala Pavemen (BP) 
di Jalan Muar-Yong Peng (FT024) Fasa 2 tahun 2025 yang telah siap 
dilaksanakan  
 

iii. Tajuk Kerja :Kerja-Kerja Partial Reconstruction (AC14) dan lain-lain kerja 
berkaitan di Jalan Muar-Yong Peng (FT024) Seksyen 36.00-37.00. 
 

➢ Kos Projek : RM 700,000.00 
➢ Tarikh Siap : 05/11/2025 

 
Sekian, terima kasih. 

YB TUAN WONG BOR YANG (SENAI)  
SOALAN  31 (A153)  
 
Sila nyatakan proses bancian sebelum membuat cadangan terhadap pelarasan tarif 
baharu air Johor kepada Kerajaan Persekutuan. Adakah peningkatan kadar untuk 
bukan domestik yang penggunaan melebihi 35meter padu sebulan sebanyak 49%, 
iaitu dari RM3.55/ m³ hingga RM5.30/ m³ adalah munasabah?  
 
JAWAPAN YB TUAN IR. TS.  MOHAMAD FAZLI BIN MOHAMAD SALLEH 
 
Pelarasan tarif baharu air di Johor telah berkuatkuasa mulai 1 Ogos 2025 setelah 
diluluskan oleh Jemaah Menteri dan diwartakan oleh Kerajaan Persekutuan.  
Pelarasan ini adalah sebahagian daripada mekanisme nasional yang diselaraskan 
oleh Suruhanjaya Perkhidmatan Air Negara (SPAN) dengan mengambil kira 
kemampuan pengguna, kos operasi serta keperluan untuk memastikan kelestarian 
perkhidmatan air di seluruh negara. 
 
Pelarasan tarif tersebut penting bagi meningkatkan mutu perkhidmatan air demi 
kepentingan jangka panjang rakyat Johor.  Pelarasan tersebut tidak melibatkan 
majoriti pengguna domestik, rumah ibadat serta golongan kelompok rentan seperti 
penerima e-Kasih. 
 
Ia hanya melibatkan sebahagian kecil pengguna domestik jalur tiga iaitu bagi 
penggunaan melebihi 35 meter padu sebulan serta pengguna kategori bukan 
domestik. Manakala pengguna jalur satu dan dua, yang merangkumi sebahagian 
besar isi rumah, kekal menikmati kadar lama. Bagi penggunaan melebihi 35 meter 
padu sebulan, kadar dilaraskan sebanyak 35 sen bagi setiap meter padu. Kadar caj 
minimum domestik kekal RM10.50 sebulan.  
 
Selain itu, terdapat peningkatan 20 sen bagi setiap meter padu untuk kediaman strata 
yang menggunakan meter pukal. 
 
Bagi kategori bukan domestik, pelarasan adalah antara RM1 hingga RM1.75 bagi 
setiap meter padu. Untuk penggunaan melebihi 35 meter padu sebulan, kadar baharu 
adalah sebanyak RM5.30/m³, berbanding RM3.55/m³ - peningkatan sebanyak 49%.  
Pendapatan tambahan yang diperoleh daripada pelarasan tarif air bagi kategori bukan 
domestik adalah merujuk kepada kaedah ‘cross-subsidy in water tariff’ yang 
digunakan oleh pihak Suruhanjaya Perkhidmatan Air Negara (SPAN) untuk 
mensubsidi tarif bagi pengguna domestik.  Ia bagi memastikan pengguna domestik 
terus membayar pada kadar di bawah kos operasi sebenar bagi penggunaan asas. 
 
Secara ringkasnya, cross-subsidy tarif air adalah mekanisme dasar sosial yang 
membolehkan operator air mengimbangi keperluan kewangan operasi dengan 

tanggungjawab menyediakan perkhidmatan asas yang mampu milik kepada semua 
masyarakat. 
 
Buat pertama kalinya, satu tarif khusus turut diperkenalkan, RM5.33 setiap meter padu 
bagi kategori pusat data serta pelarasan kadar RM8.03 setiap meter padu untuk 
industri perkapalan. 
 
Kerajaan negeri berpandangan pelarasan tarif tersebut perlu dilaksanakan dengan 
mengambilkira kepentingan rakyat dan ia dilakukan dengan penuh berhemah untuk 
memastikan rakyat Johor terus menikmati bekalan air bersih yang selamat, berkualiti 
dan mencukupi untuk jangka panjang.  

YB TUAN SYED HUSSIEN BIN SYED ABDULLAH (MAHKOTA)  
SOALAN  32 (A203)  
 
Mohon Kerajaan Negeri Johor dalam mengkaji dan mengenal pasti kawasan strategik 
di DUN Mahkota yang boleh dijadikan hab utama sebagai pusat aktiviti belia bagi 
mengalakan anak muda dalam menjalankan aktiviti sukan, kebudayaan, 
kesukarelawan dan keusahawanan sosial.  
 
JAWAPAN YB TUAN MOHD HAIRI BIN MAD SHAH 
 
Majlis Sukan Negeri Johor (MSNJ) melalui Majlis Sukan Daerah dan Persatuan Sukan 
Daerah sedang menjalankan penilaian bagi mengenal pasti kawasan strategik di DUN 
Mahkota yang berpotensi untuk dibangunkan sebagai pusat latihan daerah (PLD) bagi 
sukan teras. 
 
Penilaian ini memberi tumpuan kepada kemudahan sukan sedia ada seperti dewan 
serbaguna, serta kawasan latihan rekreasi yang boleh dinaik taraf bagi menyokong 
keperluan latihan atlet pelapis peringkat daerah. Antara aspek yang dinilai 
termasuklah aksesibiliti, keluasan kawasan, keselamatan, ketersediaan infrastruktur 
asas dan kesesuaian tapak untuk dijadikan pusat latihan. 

YB PUAN AMIRA AISYA BINTI ABD. AZIZ (PUTERI WANGSA)  
SOALAN  33 (A200)  
 
Mohon kerajaan negeri menjelaskan tindakan yang telah diambil bagi menangani 
masalah pembuangan sampah haram yang masih berterusan di dalam DUN Puteri 
Wangsa seperti: 
 
a) Taman Puteri Wangsa khususnya Jalan Badik dan Jalan Lembing 
b) Kawasan Perindustrian Taman Mount Austin 
c) Taman Bestari Indah.  
 
JAWAPAN YB DATO’ HAJI MOHD. JAFNI BIN MD. SHUKOR 
 
Pihak Majlis Bandaraya Johor Bahru (MBJB) mengambil maklum berhubung isu 
pembuangan sampah haram yang masih berlaku di beberapa kawasan dalam Dewan 
Undangan Negeri (DUN) Puteri Wangsa, khususnya di Taman Puteri Wangsa (Jalan 
Badik dan Jalan Lembing), Kawasan Perindustrian Taman Mount Austin, dan Taman 
Bestari Indah. 
 
Untuk makluman, di bawah pelaksanaan Akta Pengurusan Sisa Pepejal dan 
Pembersihan Awam 2007 (Akta 672), segala urusan berkaitan pengurusan sisa 
pepejal dan pembersihan awam adalah di bawah tanggungjawab Perbadanan 
Pengurusan Sisa Pepejal dan Pembersihan Awam (SWCorp) bersama kontraktor 
konsesi yang dilantik, iaitu SWM Environment Sdn. Bhd. Sehubungan itu, pihak MBJB 
telah dan akan terus merujuk aduan serta lokasi-lokasi terlibat kepada pihak SWCorp 
untuk tindakan pembersihan dan penguatkuasaan lanjut di bawah peruntukan Akta 
672. MBJB juga memberi kerjasama penuh kepada SWCorp dan SWM Environment 
dalam aspek pemantauan serta pelaksanaan tindakan pencegahan, termasuk 
pemasangan papan tanda larangan dan rondaan berkala. Selain itu, pemantauan 
bersepadu bersama agensi berkaitan turut dilaksanakan bagi memastikan aktiviti 
pembuangan sampah haram dapat dikawal dan tidak berulang. 
 
Pihak MBJB juga menyeru penduduk serta pemilik premis agar tidak membuang 
sampah secara tidak terkawal dan menyalurkan laporan berkaitan aktiviti 
pembuangan sampah haram terus kepada SWCorp atau MBJB bagi membolehkan 
tindakan segera diambil. 
 
Sekian, terima kasih 

YB TUAN SYED HUSSIEN BIN SYED ABDULLAH (MAHKOTA)  
SOALAN 34 (A202)  
 
Apakah langkah bantuan atau sokongan yang akan diberikan oleh Kerajaan Negeri 
Johor kepada pengusaha pelancongan dan usahawan kecil di DUN Mahkota bagi 
menghadapi limpahan pelancong sempena Tahun Melawat Johor 2026?  
 
JAWAPAN YAB MENTERI BESAR 
 
Antara insentif-insentif yang disediakan oleh Kerajaan samada Persekutuan dan juga 
Negeri bagi menggalakkan pengusaha produk berkaitan dengan pelancongan di DUN 
Mahkota. 
 
Beberapa insentif dan inisiatif yang telah dirancang termasuklah: 
 

1. Geran dan Bantuan Kewangan: 
Memberi insentif serta sumber bantuan kepada pemain industri pelancongan 
negeri khusunya pengusaha produk setempat perlu diberi peluang sewajarnya 
melalui bantuan dan geran GAMELAN (Geran Galakkan Melancong Malaysia) 
GSSP (Geran Sokongan Sektor Pelancongan GSSK Geran Sokongan Sektor 
Kebudayaan melalui pihak Kementerian Pelancongan dan Kebudayaan 
Malaysia (MOTAC) dan Tourism Malaysia.Ini sedikit sebanyak dapat 
membantu pengusaha produk didalam memperkembangkan lagi perniagaan 
mereka didalam industri ini. 

 
2. Insentif Pembangunan Produk Pelancongan Baharu: 

Kerajaan akan bekerjasama rapat dengan penggiat industri, termasuk 
pengusaha pelancongan, hotel, dan penjual produk cenderamata, untuk 
merangka insentif khusus yang dapat merangsang penciptaan produk 
pelancongan yang inovatif dan autentik, terutamanya yang mempamerkan 
budaya dan warisan unik Johor. 

 
3. Insentif Bantuan Promosi dan Pemasaran: 

Kerajaan akan memainkan peranan aktif dalam mempromosikan produk 
pelancongan Johor melalui kempen-kempen besar seperti Tahun Melawat 
Johor 2026. Ini termasuk menyediakan platform dan peluang pameran untuk 
usahawan tempatan mempamerkan serta menjual produk mereka kepada 
khalayak yang lebih luas, baik domestik mahupun antarabangsa seperti 
pameran pelancongan MATTA Travel Fair, Cuti-Cuti Malaysia Travel Fair dan 
Pameran Pelancongan Domestik lain yang khususnya mempromosikan produk 
pelancongan nasional dan negeri. 

 
Kempen Pengiklanan Bersama Kerajaan Negeri dan MOTAC melalui 
agensinya Tourism Malaysia dan Tourism Johor akan menjalankan kempen 

pengiklanan berskala besar samada melalui platform digital mahupun media 
massa di peringkat domestik serta antarabangsa bagi membantu pengusaha-
pengusaha produk pelancongan ini dapat mempromosikan produk mereka 
melalui dua medium platform pengiklanan ini. 

 
4. Insentif Pembangunan Sumber Manusia 

Bersempena Tahun Melawat Malaysia dan Tahun Melawat Johor 2026 nanti 
kedua-dua pihak giat menawarkan program latihan khas secara percuma 
kepada pengusaha produk dan kakitangan dalam bidang perkhidmatan 
pelanggan, pemasaran digital dan pengurusan pelancongan contoh seperti 
bagi mengantikan Kursus We Are The Host, MOTAC telah bekerjasama 
dengan Tourism Johor memperkenalkan Kursus Mesra Malaysia yang secara 
khususnya mensasarkan dalam memberi latihan koprehensif kepada 
frontliners yang terlibat secara langsung  atau tidak langsung dalam industri ini 
manakala ianya menjadi pra syarat yang wajib  dihadiri oleh pemandu 
pelancong sebelum dilesenkan oleh pihak MOTAC. 

 
5. Penganjuran Lawatan Pengenalan (FAM Trip): 

Pihak Tourism Johor juga akan menjemput egensi pelancongan, blogger, 
influencer dan rakan media untuk merasai sendiri pengalaman destinasi dan 
tarikan produk pelancongan di DUN Mahkota sepertimana penganjuran FAM 
Trip bersama media dan KTMB melalui jaluran pengangkutan keretapi. 

 
Kerajaan Negeri sedar kepentingan produk pelancongan berkualiti dan pelbagai bagi 
memeriahkan Tahun Melawat Malaysia 2025 dan Tahun Melawat Johor 2026. 
Justeru, pelbagai bentuk insentif kewangan dan sokongan disediakan untuk 
menggalakkan lebih banyak usahawan menghasilkan produk yang memberi kesan 
mendalam kepada pelawat. Pengusaha yang berminat digalakkan menghubungi 
Tourism Johor atau agensi berkaitan untuk maklumat lanjut dan permohonan. 
 
Sekian, terima kasih. 

YB TUAN LIEW CHIN TONG (PERLING)  
SOALAN 35 (A213)  
 
Menjelang Tahun Melawat Johor 2026, apakah inisiatif baharu kerajaan negeri untuk 
meningkatkan daya tarikan Johor Bahru kepada pelancong?  
 
JAWAPAN YAB MENTERI BESAR 
 
Menjelang Tahun Melawat Johor 2026, Kerajaan Negeri telah merancang beberapa 
inisiatif baharu untuk memperkukuh daya tarikan pelancongan di Johor Bahru, 
antaranya: 
 
1. Menambah baik infrastruktur dan kemudahan di tarikan utama seperti Muzium 

Tokoh, Zoo Johor, Eco Tourism Kampung Sungai Melayu, Muzium Layang-
Layang, Hutan Bandar MBJB, Danga Bay dan banyak lagi. 

2. Mempertingkat kemudahan accessibility termasuk jaringan jalan raya utama dan 
papan tanda tunjuk arah bagi memudahkan pergerakan pelancong. 

3. Mempelbagaikan tarikan pelancongan baharu seperti Kota Jail, Perkampungan 
Seramik Pasir Gudang, dan Snowland Medini. 

4. Memperbanyakkan penganjuran acara pelancongan bertaraf nasional dan 
antarabangsa untuk menarik pelancong tempatan dan luar negara. 

5. Mengadakan persembahan kebudayaan berkala di Kompleks Warisan Sultan Abu 
Bakar bagi menonjolkan warisan tempatan. 

6. Memperkenalkan JB QR Code sebagai inisiatif smart tourism untuk memudahkan 
pelancong mengakses maklumat tarikan pelancongan. 

7. Menyediakan bas pelancongan bagi membawa pelancong melawat destinasi 
utama di sekitar Johor Bahru. 

 
Kerajaan Negeri yakin inisiatif ini akan mempertingkat pengalaman pelancong, 
menarik lebih ramai pengunjung, dan menyumbang kepada pembangunan ekonomi 
setempat. 
 
Sekian, terima kasih. 

YB CIK NORLIZAH BINTI NOH (JOHOR LAMA)  
SOALAN  36 (A191)  
 
Adakah kerajaan negeri akan memperkenalkan inisiatif khas untuk memperkukuh 
sektor agro-pelancongan luar bandar, termasuk bantuan untuk ladang pelancongan 
serta inap desa?  
 
JAWAPAN YAB MENTERI BESAR 
 
Kerajaan Negeri Johor mengiktiraf potensi agro-pelancongan dan inap desa dalam 
merancakkan industri pelancongan negeri, menjana ekonomi setempat, serta 
memperkasakan komuniti luar bandar. Sehubungan itu, beberapa inisiatif telah 
dirangka bagi memastikan sektor ini berkembang secara mampan dan memberi 
manfaat kepada pengusaha tempatan. 
 
Antara inisiatif yang dirancang adalah seperti berikut: 
 
1. Mengenal pasti kawasan berpotensi untuk pembangunan kluster agro-

pelancongan berasaskan produk tempatan, dengan penekanan kepada pakej 
pelancongan bersepadu yang menggabungkan pengalaman ladang, pendidikan 
dan gaya hidup desa. 

 
2. Menyediakan program menaiktaraf inap desa dan agro-pelancongan, termasuk 

bantuan kewangan serta sokongan teknikal daripada agensi seperti MOTAC, 
TEKUN, SME Corp, dan Tourism Johor. 

3. Mempertingkat program bimbingan dan latihan keusahawanan, khususnya dalam 
aspek perkhidmatan pelanggan, pemasaran digital, dan pengurusan produk 
pelancongan. 

 
4. Memperhebatkan kempen promosi agro-pelancongan dan inap desa melalui 

program ‘Johor Agro and Homestay Trail’. 
 
5. Melaksanakan projek pembangunan fizikal seperti Penternakan Lebah Kelulut di 

Kampung Baru Sungai Seluyut, Mukim Kota Tinggi dan pembangunan infrastruktur 
pelancongan di Tanjung Balau Fasa 2. 

 
6. Menyediakan bantuan bukan fizikal melalui Skim Bantuan Ekonomi Pelancongan 

(SBEP) bagi pengusaha pelancongan tempatan, berbentuk pembekalan 
peralatan, mesin, dan kelengkapan perniagaan, tertakluk kepada kelulusan 
peruntukan. 

 
Dengan pelaksanaan inisiatif-inisiatif ini, Kerajaan Negeri yakin sektor agro-
pelancongan dan inap desa dapat diperluas dan diperkukuh, seterusnya 

meningkatkan daya tarikan pelancongan Johor serta memberikan limpahan ekonomi 
kepada komuniti dan pengusaha tempatan. Insya-Allah.  
 
Sekian, terima kasih. 

YB TUAN CHEN KAH ENG (STULANG)  
SOALAN  37 (A48)  
 
Apakah hasil dapatan daripada lawatan YAB Menteri Besar ke Amerika Syarikat baru-
baru ini?  
 
JAWAPAN YAB MENTERI BESAR 
 
Lawatan kerja rasmi Kerajaan Negeri Johor ke Amerika Syarikat pada September 
2025 adalah sebahagian daripada usaha berterusan untuk memastikan Johor kekal 
kompetitif dan relevan dalam ekonomi global yang sedang berubah dengan sangat 
pantas, khususnya dalam sektor teknologi, digital dan semikonduktor. 
 
Sepanjang misi tersebut, delegasi negeri telah mengadakan beberapa sesi libat urus 
strategik dengan syarikat terkemuka dunia termasuk NVIDIA, OpenAI, Brooks 
Automation, Equinix serta syarikat-syarikat dalam sektor semikonduktor, automasi 
dan kecerdasan buatan (AI) selain pertemuan dengan institusi penyelidikan berprestij 
seperti Universiti Harvard, Universiti Stanford dan MIT. Perbincangan tertumpu 
kepada tiga perkara utama: 
 
1. Mengukuhkan keyakinan pelabur global terhadap transformasi ekonomi Johor, 

termasuk melalui pelaksanaan Johor–Singapore Special Economic Zone (JS-
SEZ), kesiapsiagaan infrastruktur negeri serta keupayaan tenaga kerja tempatan. 
 

2. Meneroka peluang kerjasama jangka panjang dalam bidang teknologi tinggi 
seperti semikonduktor, automasi, AI, pusat data berskala besar dan ekonomi 
digital yang bukan sekadar membawa masuk pelaburan, tetapi memastikan 
pemindahan teknologi dan nilai tambah dapat dinikmati rakyat Johor. 
 

3. Memperkukuh pembangunan bakat (talent development) melalui rangka 
kerjasama dengan beberapa universiti dan institut penyelidikan bertaraf dunia bagi 
menyediakan peluang latihan, penyelidikan serta program pembangunan bakat 
yang bersesuaian dengan keperluan industri masa hadapan. 

 
Hasil daripada misi ini, beberapa perkara positif telah dicapai: 
 

• Syarikat-syarikat global menyatakan komitmen untuk memperluas kerjasama 
teknikal dan pelaburan, selaras dengan kekuatan Johor dari segi kedudukan 
geografi, infrastruktur tenaga hijau, kestabilan negeri serta hubungan dua hala 
yang kukuh dengan Singapura. 
 

• Institusi akademik antarabangsa telah bersetuju meneruskan perbincangan 
susulan bagi membangunkan program pembangunan bakat yang boleh mula 
dilaksanakan bermula tahun 2026. 

• Pelbagai peluang pelaburan baharu telah dibuka untuk penilaian lanjut oleh 
agensi-agensi berkaitan di peringkat negeri dan persekutuan. 

 
Semua dapatan ini sedang diselaraskan secara berfasa oleh Invest Johor, IRDA, 
agensi teknikal negeri, serta rakan-rakan strategik antarabangsa bagi memastikan 
setiap potensi yang dibincangkan dapat diterjemahkan kepada peluang pekerjaan, 
peningkatan kemahiran dan pertumbuhan ekonomi untuk rakyat Johor. 
 
Secara keseluruhannya, lawatan ini bukan sekadar membawa pulang minat 
pelaburan, tetapi lebih penting, ia mengangkat kedudukan Johor sebagai pemain 
utama dalam ekosistem teknologi dan digital serantau, serta memastikan Johor terus 
berada di hadapan dalam persaingan ekonomi global. 
 
Sekian, terima kasih. 

YB DATO'  JEFRIDIN BIN ATAN (KUKUP)  
SOALAN  38 (A97)  
 
Mohon kerajaan negeri menjelaskan hasil utama lawatan rasmi ke United Kingdom 
dan Amerika Syarikat, termasuk jumlah serta nilai potensi pelaburan yang telah 
dikenal pasti, sektor tumpuan yang dibincangkan, dan komitmen awal syarikat yang 
berminat untuk melabur di Johor.  
 
JAWAPAN YAB MENTERI BESAR 
 
Kerajaan Negeri Johor sentiasa konsisten dan proaktif dalam memastikan negeri ini 
terus kekal sebagai destinasi pelaburan serantau yang kukuh, stabil dan kompetitif. 
Justeru, misi rasmi ke United Kingdom dan Amerika Syarikat pada September 2025 
merupakan satu langkah strategik untuk memperkukuh hubungan ekonomi, membuka 
ruang kerjasama baharu, serta meneroka pelaburan bernilai tambah tinggi yang 
mampu memberi manfaat langsung kepada rakyat Johor. 
 
Di United Kingdom, delegasi Kerajaan Negeri telah mengadakan sesi libat urus 
dengan beberapa syarikat antarabangsa utama, antaranya: 

• Global Switch – syarikat pusat data global yang kini menilai penubuhan pusat data 
berskala besar di Johor. 

• Synthomer – syarikat bahan kimia termaju yang berminat memperkukuh 
kemudahan bahan termaju mereka di Johor. 

• GP Bullhound – firma pelaburan teknologi yang meneroka kerjasama berkaitan 
ekonomi digital dan syarikat pemula (start-ups). 

• Pivotal Systems & Brooks Automation – syarikat teknologi yang membincangkan 
potensi kerjasama dalam automasi industri dan semikonduktor. 

• Equinix, yang telah sedia beroperasi di Iskandar Puteri, turut 
membincangkan peluasan fasa seterusnya pusat data mereka. 

 
Perbincangan ini memperkukuh keyakinan syarikat UK terhadap kelebihan kompetitif 
Johor melalui kestabilan, lokasi strategik dan pembangunan JS-SEZ. 
 
Di Amerika Syarikat, delegasi negeri telah mengadakan pertemuan dan libat urus 
strategik bersama syarikat teknologi utama dunia, termasuk: 

• NVIDIA – membincangkan potensi kerjasama berkaitan AI dan pembangunan 
ekosistem teknologi tinggi. 

• OpenAI – perbincangan mengenai kemungkinan program pembangunan bakat 
dan penerokaan teknologi AI bertanggungjawab. 

• Brooks Automation – perbincangan susulan berkait automasi dan semikonduktor. 

• Equinix (USA) – membincangkan kesesuaian Johor sebagai hab pusat data 
serantau. 

Selain itu, delegasi Negeri turut bertemu syarikat-syarikat utama dalam 
sektor semikonduktor, automasi, pusat data, dan kecerdasan buatan (AI) bagi 
meneroka peluang pelaburan dan projek strategik jangka panjang. 
 
Secara keseluruhan, kedua-dua misi ini telah membuka potensi pelaburan yang 
signifikan dalam sektor strategik seperti teknologi tinggi, bahan termaju, 
semikonduktor dan pusat data. 
 
Nilai potensi pelaburan ini mencerminkan keyakinan pelabur global terhadap Johor 
sebagai sebuah negeri yang mempunyai dasar yang stabil, kepimpinan yang 
konsisten dan ekosistem pelaburan yang kondusif. Apa yang lebih penting, pelaburan-
pelaburan ini dijangka membawa kepada: 
 

• pewujudan pekerjaan berkemahiran tinggi, 

• pemindahan teknologi, 

• pengukuhan rantaian industri tempatan, serta 

• peningkatan daya saing Johor dalam ekonomi digital serantau. 
 
Selain sektor pelaburan, Kerajaan Negeri turut memberi tumpuan kepada pembinaan 
modal insan yang berkemahiran tinggi. Kerajaan Negeri telah mencapai persetujuan 
awal untuk menjalin kerjasama akademik dengan beberapa universiti terkemuka 
dunia seperti Oxford, Harvard, Stanford dan MIT. 
 
Kerjasama ini akan membolehkan pegawai negeri, GLC dan PBT mengikuti latihan, 
penyelidikan serta program kepimpinan yang relevan dengan keperluan industri 
teknologi tinggi, manakala tenaga akademik antarabangsa akan turut dibawa ke Johor 
bagi melaksanakan in-country programmes bermula 2026. 
 
Ini memastikan pertumbuhan ekonomi negeri seiring dengan pembangunan bakat 
tempatan yang kompeten dan berdaya saing di peringkat global. 
 
Secara keseluruhannya, misi ini telah memperkukuh kedudukan Johor sebagai 
destinasi pelaburan terkemuka, membuka ruang kerjasama strategik jangka panjang 
dan meletakkan negeri ini pada landasan yang kukuh untuk menjadi hab digital dan 
teknologi yang utama di rantau ini. 
 
Sekian, terima kasih. 

YB PUAN NG KOR SIM (JEMENTAH)  
SOALAN  39 (A2)  
 
Johor merupakan salah satu hotspot gempa bumi. Apakah langkah diambil oleh 
kerajaan negeri untuk memastikan keselamatan orang awam terutama di sekolah dan 
masjid/surau?  
 
JAWAPAN YAB MENTERI BESAR 
 
Untuk makluman Yang Berhormat Jementah, Kerajaan Negeri Johor melalui 
Jawatankuasa Pengurusan Bencana Negeri (JPBN) Johor yang dipengerusikan oleh 
Yang Berhormat Setiausaha Kerajaan Johor sentiasa komited untuk memastikan 
kesiapsiagaan dan pengurusan bencana berada pada tahap optimum. Beberapa 
langkah telah diambil bagi memastikan keselamatan orang awam, terutamanya di 
sekolah dan tempat ibadah: 
 
1. Dua Prosedur Tetap Operasi (PTO) telah diwujudkan, iaitu: 

 
i. Garis Panduan Kesiapsiagaan Menghadapi Bencana untuk Para Pendidik dan 

Murid di Sekolah Rendah dan ke bawah. 
ii. Garis Panduan Kesiapsiagaan Menghadapi Bencana untuk Para Pendidik dan 

Murid di Sekolah Menengah dan ke atas. 
 
PTO ini bertujuan memberi panduan kepada warga pendidikan dan murid bagi 
meningkatkan kecekapan dalam pengurusan bencana, serta mengurangkan risiko 
kecederaan, kehilangan nyawa, dan kerosakan harta benda. 
 
2. Di peringkat kementerian, Kementerian Pendidikan Malaysia (KPM) telah 

melaksanakan Modul Pendidikan Pengurangan Risiko Bencana (Disaster Risk 
Reduction – DRR). Modul ini bertujuan: 
 

i. Meningkatkan kesedaran murid terhadap risiko bencana sebelum, semasa, 
dan selepas kejadian. 

ii. Memberi pengetahuan tentang keadaan alam sekitar dan tindakan manusia 
yang berpotensi mencetuskan bencana. 

iii. Melahirkan murid yang peka terhadap alam sekitar serta mampu 
mengaplikasikan kemahiran pengurangan risiko bencana dalam kehidupan 
seharian. 

 
3. Modul DRR boleh diaplikasikan semasa proses pengajaran dan pembelajaran 

(PdP) di luar bilik darjah atau semasa sesi kokurikulum, bagi memastikan murid 
berupaya menghadapi situasi bencana dengan keyakinan dan kemahiran yang 
mencukupi. 

Kerajaan Negeri yakin bahawa melalui PTO dan Modul Pendidikan DRR ini, tahap 
keselamatan orang awam di sekolah serta tempat ibadah dapat dipertingkatkan 
secara berkesan. 
 
Sekian, terima kasih. 
 
 
  



 
SUKJ.(DN).BIL:600-3/4/1 JLD. 21                        DEWAN NEGERI JOHOR 

 
SOALAN-SOALAN LISAN YANG TIDAK HABIS DIJAWAB  

DI PERSIDANGAN DEWAN NEGERI JOHOR 
PADA HARI KHAMIS, 20 NOVEMBER 2025 

 

  45 
UNIT DEWAN,   
PEJABAT JURUTULIS DEWAN NEGERI JOHOR 
19  NOV 2025 (ina) 

 
 
 
 

YB PUAN AMIRA AISYA BINTI ABD. AZIZ (PUTERI WANGSA)  
SOALAN  40 (A195)  
 
Mohon kerajaan negeri menjelaskan: 
a) Langkah-langkah persediaan bagi menghadapi Monsun Timur Laut 2025/2026 
yang dijangka bermula pada awal November 2025 hingga Mac 2026. 
b) Langkah siap siaga untuk menghadapi banjir yang mungkin berlaku susulan 
Monsun Timur Laut.  
 
JAWAPAN YAB MENTERI BESAR 
 
Kerajaan Negeri Johor sentiasa meletakkan aspek kesiapsiagaan bencana sebagai 
keutamaan, khususnya menjelang Monsun Timur Laut (MTL) 2025/2026 yang 
dijangka bermula November 2025 hingga Mac 2026. Persediaan ini dilaksanakan 
secara menyeluruh, melibatkan kerjasama rapat antara agensi Negeri, Persekutuan, 
pihak berkuasa tempatan dan komuniti setempat, bagi memastikan keselamatan 
rakyat berada pada tahap paling optimum. 
 
Melalui Jawatankuasa Pengurusan Bencana Negeri (JPBN) Johor, mesyuarat 
penyelarasan telah diadakan pada 19 September 2025 bagi memastikan setiap 
agensi mempunyai kesiapsiagaan operasi yang jelas dan diselaraskan. 
 
1. Persediaan Awal dan Latihan Kesiapsiagaan 
 

i. Sebanyak 60 sesi latihan kesiapsiagaan bencana telah dijalankan sepanjang 
tahun 2025 melibatkan 10 buah daerah di Johor, bertujuan meningkatkan 
kesedaran dan kemampuan komuniti serta awam menghadapi banjir. 

ii. JPBN Johor telah membangunkan 6 Prosedur Tetap Operasi (PTO) baharu 
bagi kegunaan ketika banjir. PTO ini telah diterangkan kepada semua ahli 
jawatankuasa bencana di peringkat daerah melalui Program Jelajah JPBN dari 
Ogos hingga Oktober 2025. 

 
2. Infrastruktur dan Fasiliti Bencana 
 

i. Penyelenggaraan dan baik pulih kecil Pusat Pemindahan Sementara (PPS) 
dijalankan menggunakan peruntukan Kumpulan Wang Amanah Bantuan 
Bencana Negara (KWABBN) bagi memastikan keselesaan penghuni. 

ii. Jabatan Pengairan dan Saliran (JPS) telah menyediakan 42 sistem amaran 
banjir, 155 tolok lurus sungai, serta 45 pam bergerak ditempatkan di kawasan 
hotspot. Tambahan 17 pam sedia digerakkan apabila diperlukan. 

 
3. Tindakan Menyelamat dan Peralatan 

i. Seramai 8,372 pegawai dan anggota penyelamat daripada pelbagai 
agensi bersiap sedia, lengkap dengan 187 bot, 397 pacuan 4 roda, dan 
220 lori untuk operasi semasa MTL. 

ii. 17,045 cubicle tent disediakan bagi penduduk terjejas di 1,104 PPS di 
seluruh negeri yang direkodkan oleh Jabatan Kebajikan Masyarakat 
(JKM). 

 
4. Bantuan dan Logistik 
 

i. JKM dan Angkatan Pertahanan Awam Malaysia (APM) telah menghantar Kit 
Makanan (KM) ke pangkalan hadapan di lokasi yang dijangka terputus 
perhubungan semasa MTL, termasuk Kampung Orang Asli Kg. Peta, Endau, 
dan pulau-pulau di Daerah Mersing sejak September hingga Oktober 2025. 

ii. Sebanyak 5,000 kotak Kit Makanan daripada Kerajaan Pusat telah diperoleh 
untuk diagihkan kepada penduduk terjejas di PPS melalui Jawatankuasa 
Pengurusan Bencana setiap daerah. 

 
Kerajaan Negeri amat memahami kegusaran rakyat setiap kali tibanya musim 
monsun. Justeru, semua langkah ini dilaksanakan lebih awal bagi memastikan Johor 
berada dalam keadaan kesiapsiagaan maksimum, dengan penekanan 
kepada keselamatan nyawa, kelancaran operasi pemindahan dan pengurusan 
bantuan yang tersusun. 
 
Kerajaan Negeri akan terus menambah baik kesiapsiagaan ini melalui penyelarasan 
rapat bersama semua agensi, demi memastikan rakyat Johor dilindungi sebaik 
mungkin sepanjang Monsun Timur Laut 2025/2026. 
 
Sekian, terima kasih. 

YB CIK LIOW CAI TUNG (JOHOR JAYA)  
SOALAN  41 (A165)  
 
Nyatakan rancangan dasar dan pelan tindakan (Blueprint) kerajaan dalam isu 
perubahan iklim dan sustainbiliti di Negeri Johor.   
 
JAWAPAN YAB MENTERI BESAR 
 
Kerajaan Negeri Johor sentiasa mengutamakan pembangunan yang seimbang antara 
kemajuan ekonomi dan kelestarian alam sekitar. Justeru, agenda perubahan iklim dan 
kemampanan telah diberi kedudukan strategik melalui penubuhan Majlis 
Pembangunan Hijau Negeri Johor, yang berfungsi menyelaras dasar, pelan tindakan 
dan inisiatif hijau di seluruh negeri. 
 
Melalui Majlis ini, lima (5) Jawatankuasa Kerja telah diwujudkan bagi memacu 
tindakan strategik dalam bidang tenaga, pengangkutan, guna tanah, air dan alam 
sekitar, serta pembangunan bandar rendah karbon. PLANMalaysia Johorbertindak 
sebagai Urusetia Utama bagi Jawatankuasa Kerja Tenaga dan Jawatankuasa Kerja 
Mobiliti & Pengangkutan Hijau, dengan sokongan rapat jabatan serta agensi teknikal. 
 
Pada 27 Ogos 2025, Mesyuarat Majlis Kerajaan Negeri telah bersetuju untuk 
menyediakan beberapa dasar dan garis panduan penting sebagai asas hala tuju hijau 
Johor, antaranya: 
 

1. Polisi dan Sasaran Tenaga Boleh Baharu (TBB) Johor 2030; 
2. Garis Panduan Perancangan & Pembangunan Tenaga Boleh Baharu – Solar; 
3. Polisi Pengangkutan Hijau Negeri Johor 2030; 
4. Garis Panduan Pembangunan Petak Pengecasan Kenderaan Elektrik (EVCB). 

 
Dokumen-dokumen ini menjadi rujukan utama kepada semua Pihak Berkuasa 
Tempatan (PBT) dalam memudahcara pembangunan berkaitan perubahan iklim, 
tenaga hijau dan mobiliti mampan. 
 
Selain itu, semasa Asia Pacific Climate Week 2023, Kerajaan Negeri telah 
memperkenalkan beberapa dasar strategik di bawah Johor Green Deals, merangkumi 
lima teras utama: 
 

• Tenaga & Tenaga Boleh Baharu, 
• Pengangkutan dan Mobiliti Hijau, 
• Guna Tanah, 
• Air dan Alam Sekitar, dan 
• Bandar Rendah Karbon serta Industri Mampan. 

Johor Green Deals menjadi kerangka dasar untuk memastikan semua pembangunan 
negeri bergerak seiring dengan keperluan mitigasi dan adaptasi perubahan iklim. 
 
Kerajaan Negeri kini berada di fasa akhir penyediaan sebuah Polisi Pembangunan 
Hijau Negeri Johor yang lebih menyeluruh, termasuk aspek: 
 

• Tenaga Boleh Baharu (TBB), 
• Pengangkutan Hijau, 
• Tadbir Urus Air & Mitigasi Banjir, 
• Standard Bandar Rendah Karbon. 

 
Polisi ini dijangka dilancarkan dalam masa terdekat dan akan menjadi rujukan utama 
dalam pembangunan hijau negeri untuk dekad akan datang. 
 
Di samping itu, Low Carbon Blueprint Iskandar Malaysia – Climate Action Plan 
2030 oleh IRDA menetapkan: 
 

• 9 tindakan mitigasi, 
• 5 tindakan adaptasi, dengan sasaran pengurangan intensiti karbon 70% 

menjelang 2030, serta potensi mencapai sifar karbon menjelang 2050. 
 
Blueprint ini menjadi model yang akan diperluaskan ke daerah lain secara berfasa. 
 
Keseluruhan dasar dan inisiatif ini turut diselaraskan oleh Johor Sustainability Centre 
(JSC), dengan sokongan Permodalan Darul Ta’zim (PDT) untuk memastikan projek 
hijau negeri dirancang dan dilaksanakan secara sistematik, berasaskan data dan 
memberi manfaat langsung kepada rakyat Johor. 
 
Secara keseluruhannya, Johor sedang bergerak ke arah sebuah negeri yang bukan 
sahaja pesat membangun, tetapi juga bertanggungjawab terhadap alam sekitar, 
dengan dasar, sasaran dan rangka kerja tindakan yang jelas serta selari dengan 
komitmen nasional dan global dalam menangani perubahan iklim. 
 
Sekian, terima kasih. 

YB TUAN HAJI MOHD YUSLA BIN ISMAIL (SENGGARANG)  
SOALAN  42 (A135)  
 
Berapakah kadar elaun bulanan Ketua Kampung di negeri Johor pada masa ini dan 
adakah Kerajaan Negeri bercadang untuk menyemak semula kadar elaun tersebut 
sejajar dengan peningkatan kos sara hidup serta tanggungjawab yang besar dipikul 
oleh Ketua Kampung?  
 
JAWAPAN YAB MENTERI BESAR 
 
Kerajaan Negeri sentiasa menghargai peranan besar yang dimainkan oleh Ketua-
ketua Kampung atau Pengerusi JPKK sebagai barisan hadapan dalam penyampaian 
perkhidmatan kerajaan kepada rakyat. Justeru, Kerajaan Negeri memberi perhatian 
serius terhadap kebajikan dan pengiktirafan kepada pemimpin komuniti ini. 
 
Untuk makluman Dewan yang mulia ini, Kementerian Kemajuan Desa dan Wilayah 
(KKDW), melalui Tatacara Pengurusan Institusi Pentadbiran Peringkat Kampung di 
bawah Kementerian Kemajuan Desa dan Wilayah telah memperuntukkan elaun 
bulanan sebanyak RM500.00 untuk setiap 667 orang Pengerusi Jawatankuasa 
Pembangunan dan Keselamatan Kampung (JPKK) (Ketua Kampung) daripada 
Kerajaan Persekutuan dan kerajaan negeri menambah sebanyak RM 400.00 untuk 
elaun bulanan Ketua Kampung yang menjadikan jumlah keseluruhan bulanan RM 
900.00. 
 
Majlis Mesyuarat Kerajaan (MMK) melalui Ringkasan Mesyuarat Bil. 620/2023 iaitu 
Kertas Bil. (2) bertarikh 08 Mac 2023, telah menambah elaun bagi Ketua Kampung 
dan Ketua Masyarakat Cina sebanyak RM300.00 yang menjadikan jumlah 
keseluruhan sebanyak RM700.00 daripada Kerajaan Negeri. 
 
Jumlah keseluruhan elaun Ketua Kampung Negeri Johor yang terkini adalah 
sebanyak RM1,200.00 sebulan dan jumlah keseluruhan peruntukan setahun bagi 
elaun bulanan Ketua Kampung daripada Kerajaan Negeri adalah sebanyak 
RM5,602,800.00 dan daripada Kerajaan Persekutuan sebanyak RM4,002,000.00. 
 
Kerajaan Negeri sentiasa peka terhadap beban tugas, tanggungjawab besar, 
serta kenaikan kos sara hidup yang dihadapi. Sehubungan itu, Kerajaan Negeri 
sedang dan akan terus meneliti secara berkala kadar elaun Ketua Kampung, selaras 
dengan tanggungjawab mereka yang semakin meningkat. Sebarang penyelarasan 
atau penambahbaikan akan diperhalusi dengan mengambil kira kedudukan kewangan 
semasa, keberkesanan penyampaian, dan keperluan rakyat di peringkat kampung. 
 
Kerajaan Negeri komited memastikan bahawa Ketua-ketua Kampung 
menerima  sokongan sewajarnya, kerana merekalah nadi penting yang memastikan 
segala dasar dan inisiatif kerajaan sampai kepada rakyat dengan berkesan. 

YB TUAN IR. TS. HAJI NAZRI BIN ABDUL RAHMAN (SIMPANG JERAM)  
SOALAN  43 (A18)  
 
Apakah status dan pendirian kerajaan dalam isu permohonan penukaran Tanah Rizab 
Melayu Hakmilik Pajakan kepada Hakmilik Kekal sebagaimana dikemukakan pemilik 
di Kampung Melayu Majidee. Kerajaan negeri sebelum ini pernah memberikan 
hakmilik kekal kepada tanah bagi projek pembangunan Bandar Baru Uda.  
 
JAWAPAN YAB MENTERI BESAR 
 
Isu berkaitan Tanah Rizab Melayu merupakan perkara yang sangat sensitif dan 
mempunyai implikasi besar terhadap kepentingan jangka panjang orang Melayu di 
negeri ini. Justeru, Kerajaan Negeri sentiasa berhati-hati, teliti dan berpegang kepada 
peruntukan undang-undang dalam mempertimbangkan apa-apa permohonan 
melibatkan perubahan status tanah. 
 
Bagi makluman Dewan yang mulia ini, pemberimilikan tanah oleh Pihak Berkuasa 
Negeri (PBN) adalah tertakluk kepada Seksyen 76 Kanun Tanah Negara (KTN), yang 
memperincikan dua bentuk utama pemberimilikan tanah: 
 
1. Pemberimilikan untuk suatu tempoh pajakan tidak melebihi 99 tahun. Bentuk ini 

adalah yang paling lazim digunakan bagi tanah kediaman, pertanian dan 
perdagangan. Ia melibatkan pembayaran premium, syarat kegunaan tanah serta 
sewa tahunan. 

 
2. Pemberimilikan buat selama-lamanya (hakmilik kekal) dalam keadaan tertentu. Di 

bawah Seksyen 76(aa) KTN, hakmilik kekal hanya boleh diberikan dalam tiga 
keadaan khusus: 
 
(a) Bagi maksud Kerajaan Persekutuan atau Agensi Awam – jika tanah diperlukan 

untuk kepentingan pentadbiran negara. 
(b) Bagi tujuan awam – seperti sekolah, hospital, balai polis, utiliti dan lain-lain 

kemudahan awam. 
(c) Jika terdapat keadaan khas yang mewajarkannya – tertakluk kepada 

pertimbangan dan kepuasan PBN. 
 
Kerajaan negeri ingin menegaskan bahawa pemberian hakmilik kekal kepada 
penduduk Bandar Baru Uda sebelum ini merupakan keputusan khas berasaskan 
projek pembangunan tertentu (specific project-based approval). Ia tidak menjadi dasar 
umum yang terpakai kepada semua kawasan Tanah Rizab Melayu (TRM) di Negeri 
Johor. 

Untuk rekod, penukaran hakmilik kekal dalam Projek Pembangunan Bandar Baru Uda 
adalah berdasarkan status asal hakmilik pegangan selama-lamanya yang didaftarkan 
di bawah Pejabat Pendaftar. Walau bagaimanapun, kelulusan pembangunan ketika 
itu dikeluarkan sebagai pegangan pajakan. Susulan rayuan penduduk, YAB Menteri 
Besar Johor dalam Mesyuarat MMK Bil. 1636/2006 bertarikh 11 Oktober 2006 telah 
bersetuju memberikan pertimbangan untuk mengembalikan status asal pegangan 
selama-lamanya tersebut. 
 
Bagi permohonan di Kampung Melayu Majidee, kerajaan negeri berpandangan 
bahawa setiap permohonan untuk pertukaran hakmilik pajakan kepada hakmilik kekal 
perlu dibuat berdasarkan kuasa khas di bawah Seksyen 76(aa) dan disokong oleh 
keadaan-keadaan khas yang munasabah, bukan sebagai amalan umum.  
 
Kerajaan Negeri amat komited menjaga kedudukan, integriti dan kelangsungan Tanah 
Rizab Melayu di Negeri Johor, sekaligus memastikan sebarang keputusan dibuat 
secara cermat, berasaskan undang-undang, mengambil kira kepentingan rakyat, 
serta tidak menjejaskan kepentingan generasi akan datang. 
 
Sekian, terima kasih. 

YB TUAN WONG BOR YANG (SENAI)  
SOALAN  44 (A156)  
 
Apakah status pengambilan balik tanah atas hakmilik GRN 32707 Lot 32744 Mukim 
Senai Daerah Kulai untuk menjadikan jalan alternatif kepada para pengusaha kilang 
Chang Chun, Kawasan Perindustrian Saleng?  
 
JAWAPAN YAB MENTERI BESAR 
 
Untuk makluman Yang Berhormat, pengambilan tanah atas hakmilik GRN 32707 Lot 
32744 di Mukim Senai, Daerah Kulai untuk menjadikan jalan alternatif kepada para 
pengusaha Kilang Chang Chun, Kawasan Perindustrian Saleng, sehingga kini agensi 
pengambil masih belum mengemukakan permohonan pengambilan tanah di bawah 
Seksyen 3(1)(b) atau (c) Akta Pengambilan Tanah 1960 [Akta 486]. 
 
Bagi cadangan pengambilan tanah atas Hakmilik GRN 32707 Lot 32744, Mukim 
Senai, Daerah Kulai bagi tujuan pembinaan laluan alternatif ke kawasan Kilang Chang 
Chun, sehingga kini agensi pengambil masih belum mengemukakan permohonan 
pengambilan tanah di bawah Seksyen 3(1)(b) atau Seksyen 3(1)(c) Akta Pengambilan 
Tanah 1960 [Akta 486]. 
 
Sehubungan itu, proses pengambilan tanah belum dapat dimulakan kerana ia hanya 
boleh dipertimbangkan setelah penerimaan permohonan rasmi daripada agensi 
pengambil yang berkaitan. 
 
Sekian, terima kasih. 

YB TUAN HAJI ABDUL AZIZ BIN TALIB (MAHARANI)  
SOALAN  45 (A172)  
 
Adakah pihak Kerajaan Negeri Johor berhasrat untuk meneliti semula dan 
mencadangkan supaya status tanah Rizab Melayu jenis pajakan negeri ditukar 
kepada status hak milik kekal, selaras dengan semangat dan kehendak Perkara 89 
dan Perkara 9 Perlembagaan Persekutuan?  
 
JAWAPAN YAB MENTERI BESAR 
 
Untuk makluman, pemberimilikan tanah oleh Pihak Berkuasa Negeri (PBN) adalah 
tertakluk kepada Seksyen 76 Kanun Tanah Negara (KTN), yang memperincikan dua 
bentuk utama pemberimilikan tanah seperti berikut: 
 
1. Pemberimilikan Pajakan 
 
Memberi milik untuk tempoh pajakan tidak melebihi 99 tahun, iaitu bentuk 
pemberimilikan yang paling lazim digunakan bagi tanah kediaman, pertanian dan 
perdagangan di Negeri Johor. Pemberimilikan ini melibatkan premium, syarat 
kegunaan tanah dan sewa tahunan. 
 
2. Pemberimilikan Selama-lamanya (Hakmilik Kekal) 
 
Di bawah Seksyen 76(aa) KTN, pemberimilikan hakmilik kekal hanya boleh 
dipertimbangkan dalam tiga keadaan khusus: 
 

(a) Tanah bagi maksud Kerajaan Persekutuan atau Agensi Awam PBN boleh 
memberikan hakmilik kekal kepada Kerajaan Persekutuan atau Pihak 
Berkuasa Awam jika tanah diperlukan untuk kepentingan pentadbiran negara. 
 

(b) Tanah bagi tujuan awam 
Hakmilik kekal boleh diberikan bagi tanah yang digunakan untuk kemudahan 
awam seperti sekolah, balai polis, hospital, utiliti atau apa-apa tujuan awam 
yang lain. 

 
(c) Keadaan-keadaan khas 

Jika PBN berpuas hati bahawa terdapat keadaan khas yang memerlukan tanah 
diberimilik secara hakmilik kekal. 

 
Berdasarkan ketetapan undang-undang ini, pertimbangan untuk menukar Tanah 
Rizab Melayu jenis pajakan kepada hakmilik kekal bukanlah dasar umum dan hanya 
boleh dilaksanakan sekiranya memenuhi salah satu daripada tiga keadaan khusus 
yang diperuntukkan oleh undang-undang. 

Kerajaan Negeri sentiasa komited memastikan Tanah Rizab Melayu terpelihara, 
dilindungi dan diurus secara bertanggungjawab, selaras dengan Perkara 89 
Perlembagaan Persekutuan yang memperuntukkan pemeliharaan TRM, dan 
mengambil kira kehendak pembangunan semasa tanpa menjejaskan kepentingan 
pemilikan Melayu. 
 
Sekian, terima kasih. 

YB PUAN HAJAH ALWIYAH BINTI TALIB (ENDAU)  
SOALAN  46 (A216)  
 
Adakah kerajaan mempunyai perancangan untuk ambil alih dan membangunkan 
tanah rizab Melayu di kawasan bandar seperti Kampung Melayu Majidee, Kampung 
Sulaiman Menteri dan Larkin Jaya?  
 
JAWAPAN YAB MENTERI BESAR 
 
Untuk makluman, pembangunan kawasan bandar di Negeri Johor adalah tertakluk 
kepada beberapa kerangka undang-undang utama yang mengawal selia tanah, 
perancangan fizikal dan penyusunan semula bandar. Dari sudut pentadbiran tanah, 
Enakmen Rizab Melayu 1936 (ERM 1936) merupakan rujukan asas bagi tanah yang 
diwartakan sebagai Tanah Rizab Melayu (TRM), termasuk keperluan untuk 
mengekalkan status rizab serta had-had berkaitan pelupusan atau pengubahan 
kepentingan tanah. 
 
Selain itu, Kanun Tanah Negara (KTN) yang diguna pakai sepenuhnya di Negeri Johor 
menyediakan peruntukan berkaitan pengurusan hak milik, pajakan, serah balik dan 
kurnia semula tanah, tukar syarat kegunaan tanah serta penyusunan lot 
pembangunan melalui seksyen-seksyen seperti Seksyen 76, 90A, 124, dan 197 
hingga 199 KTN. 
 
Dari aspek perancangan bandar, pembangunan di kawasan Pihak Berkuasa 
Tempatan (PBT) tertakluk kepada Akta Perancangan Bandar dan Desa 1976 (Akta 
172), yang mewajibkan penyediaan: 
 

• Rancangan Struktur Negeri, 

• Rancangan Tempatan, dan 

• Rancangan Kawasan Khas (RKK) 
 
Dokumen-dokumen ini menentukan dasar pembangunan, zon guna tanah, intensiti 
pembangunan, hierarki penempatan serta arah penyusunan semula kawasan bandar. 
 
Bagi kawasan kediaman tradisi bandar seperti Kampung Melayu Majidee, Kampung 
Sulaiman Menteri dan Larkin Jaya, penentuan bentuk dan arah pembangunan adalah 
tertakluk kepada ketetapan dalam Rancangan Tempatan serta apa-apa kajian 
terperinci di bawah RKK, yang menjadi mekanisme perancangan berkanun di bawah 
Akta 172.  
 
Oleh itu, apa-apa pembangunan, naik taraf atau penyusunan semula kawasan 
hendaklah berpandukan: 
 

• Analisis keperluan komuniti, 

• Kesesuaian lokasi, 

• Kepentingan pemilik dan penduduk setempat, serta 

• Pemeliharaan ciri serta guna tanah sedia ada seperti ditetapkan dalam dokumen 
berkanun. 

 
Pelaksanaan pembangunan fizikal juga tertakluk kepada Undang-Undang Kecil 
Bangunan Seragam (UBBL) yang menetapkan standard keselamatan bangunan, 
kepadatan, utiliti dan penyediaan kemudahan awam. 
 
Secara keseluruhannya, semua rangka undang-undang ini menjadi asas kawal selia 
utama yang menentukan bagaimana pembangunan bandar di Negeri Johor 
dirancang, diurus dan dilaksanakan, termasuk di kawasan penempatan tradisi dan 
komuniti Melayu bandar. 
 
Sekian, terima kasih. 
 
 


